
Kalaallit Nunaanni Innuttaasut peqqissusiannik misissuineq 2018 Kalaallit Nunaanni innuttaasut peqqis-
susiannik misissuisarnerit tulleriiaat tallimaasut nutaajunerpaartaattut 2019-imi tamanut saqqummiun-
neqarpoq. Nalunaarusiaq 2019-imeersoq innuttaasut peqqissusiannut uuttuutinik takussutissiivoq, 
aamma peqqissutsikkut uuttuutini arlalitsigut pitsanngoriaateqartoqarneranik takutitsilluni (pujortartarneq, 
nerisaqarneq aamma ineqarnikkut pissutsit, il.il.) ilutigitillugulu arlalitsigut allanngortoqarsimanani, tas-
sunga ilanngullugit taaneqarsinnaallutik inuunerup pitsaassusia, timimik aalatitsineq, il.il. Nalunaarusiaq 
Kalaallit Nunaanni peqqissutsimik siuarsaalluni aamma pitsaaliuilluni suliaqarnermi atortussatut suli 
pingaaruteqarpoq.  
 
Nalunaarusiat immikkut suliarineqartut tallimat maanna tullinngupput, Kalaallit Nunaanni Innuttaasut 
peqqissusiannik 2018-imi misissuinermit kisitsisit nuna tamakkerlugu kommuninut tallimanut agguataar-
neqarlutik. Taamaalilluni nalunaarusiat tallimat suliarineqarput, kommuninut tamanut ataaseq suliari-
neqarluni. Nalunaarusiani taakkunani 2018-imi Kalaallit Nunaanni Innuttaasut peqqissusiannik misissui-
nermi kisitsisit sumiiffinnut agguataarneqarput, taamaaliornikkut kommunini ataasiakkaani peqqissutsi-
mik siuarsaalluni aamma pitsaaliuilluni sulinissaq tigussaanerusunngortinniarlugu.  
 
Kommunini tamani amerlasuut ingerlalluarlutillu pitsaasumik peqqissuseqartut nalunaarusiat takutim-
massuk pitsaasuuvoq. Amerlasuut pitsaasumik peqqissuseqarlutik namminneq naliliipput, timersortarlu-
tik, ilaquttatik peqatigalugit piffissamik atuisarlutik aamma pinngortitamiittarlutik, peqqissutsimulli pit-
saanngitsumik sunniuteqartumik ajornartorsiutit suli takussaapput. 
 
Kommunimut nalunaarusiaq una kommunimi innuttaasut peqqissusiisa qanoq innerannik kisitsisinik na-
jukkaneersunik toqqaannartumik kommunimi politikerinut aamma allaffissornikkut aqutsisunut ingerlatit-
seqqinniarneruvoq siulleq. Kommunimi innuttaasut peqqissusianni sutigut ingerlalluartoqarnersoq 
aamma sutigut pingaarutilinnik unammillagassanik suliassaqarnersoq pitsaanerusumik takuneqarsin-
naanissaanut tamanna tapertaasinnaasoq neriunarpoq. Neriuutigaarput misissuineq innuttaasunut, mi-
sissuinermut peqataalluarnermikkut tapertaasimasunut, naggataatigut iluaqutaasinnaassasoq. Taak-
koqanngippammi misissuisoqarsinnaanngilaq.       
 
Misissuinermut peqataasunut tamanut qujanaq. Atuarluarina. 
 
 
  
Morten Grønbæk 
Pisortaq 
Statens Institut for Folkesundhed 

Christina Viskum Lytken Larsen 
Ilisimatusartunut aqutsisoq 
Innuttaasut Peqqissusiannik Ilisimatusarfik

Siulequt 

Kalaallit Nunaanni Innuttaasut peqqissusiannik 2018-imi misissuinermi paasissutissarpassuit kater-
sorneqarput, inuiaqatigiit inuunerminni atugaannut, inooriaasiannut aamma peqqissusiannut 
tunngasut (Larsen allallu, 2019). Innuttaasut peqqissusiannik misissuisarnerit takutittuarpaat, Ka-
laallit Nunaanni innuttaasut amerlanerpaat peqqissuullutik oqaatigisaraat, ilutigitilluguli peqqissutsi-
kkut unammilligassat arlallit takuneqarlutik, tassunga ilanngullugit pujortartarneq aamma angissut-
simut agguaqatigiissitsinermi oqimaassutsip (body mass indeksip (bmi-ip) qaffakkiartornera, il.il. 
 
2018-imi innuttaasut peqqissusiannik misissuineq Kalaallit Nunaat tamakkerlugu illoqarfinni 
aqqaneq-marlunni aamma nunaqarfinni arfineq-pingasuni peqataasut, 15-iniit 94-it tikillugit ukiullit 
2.539-t, akissutaannit tunngaveqarpoq. Tamatuma assigaa ukioqqortussutsini taakkunani innuttaa-
sut tamarmik 5,8 %-erigaat, aamma misissuinermut peqatiserineqartut 52 %-eralugit.   
 
Paasissutissat taakku tunngavigalugit maanna kommunini innuttaasut peqqissusiannut tunngasut 
kommuninut tamanut suliarineqarput. Innuttaasut peqqissusiisa kommunikkaartumik suliarineqar-
nerannut siunertaq tassaavoq, kommunini ataasiakkaani inuunermi atukkat, inooriaaseq aamma 
peqqissuseq itisiliiffigalugillu assigiinngissutaannnik takussutissiiffiginissaat. Kommuninut nalunaa-
rusiat Innuttaasut peqqissusiannik 2018-imi misissuinermi uuttuutinit erseqqissaatigineqartunit, Inu-
unerittami pingaarnertut sammineqartunik aamma nakkutilliinerusunit, tunngaviusumik aallaaveqar-
put. Periuseq pillugu itisiliineq annertunerusoq ilanngussami takuneqarsinnaavoq. Nalunaarusior-
nermi siunnerfigineqartut tassaapput kommunini politikerit, atorfilittat, najukkami peqqinnissakkut 
sullissisut aamma najukkami inuunermi atukkanik aamma peqqissutsimik soqutigisallit. Inernilius-
sat innuttaasut peqqissusiannut tunngasutigut kommunit peqqinnissakkut- imaluunniit pitsaaliuiner-
mut periusissiaasa pitsanngorsarneqarnissaannut pisariaqartinneqartunik tikkuussisinnaapput. 
Minnerunngitsumik kommunimi peqqissutsimut tunngatillugu sutigut ingerlalluartoqarneranik paa-
sisaqarnissamut nalunaarusiap inerneri atorneqarsinnaapput.      
 
Nalunaarusiami uani Innuttaasut peqqissusiannik 2018-imi misissuinermi Avannaata Kommuniani 
najugallit inuunermi atugaannut, inooriaasiannut aamma peqqissusiannut uuttuutit nassuiarneqar-
put. Avannaata Kommuniani misissuinermut peqatiserineqartut 51,6 %-ii peqataapput. Nalunaaru-
siaq kommunimi innuttaasut peqataasut ukiuinut, suiaassusiinut, najugaannut, ilinniagaannut, inu-
ussutissarsiutaannut aamma pigissaarnerannut tunngatillugu nassuiaammik aallarnerneqarpoq, 
peqqissutsimut uuttuutit tulliullugit nassuiarneqassallutik. Kommuninut kisitsisinik sanilliussinissa-
mut tunngavissaqarumalluni kisitsisit tamarmik nuna tamakkerlugu peqqissutsimik uuttuinerit kisit-
sitaannut sanilliunneqarput. Uuttuutit tamarmik suiaassutsinut- aamma ukiut assigiinngissutaannut 
misissorneqarput, aamma kisitsitigut qularnaatsumik assiginngissutinik nassaarfiusut nas-
suiarneqarlutik. Peqqinnikkut inuuniarnermi assigiinngissutit aamma nalunaarusiami malun-
naatilimmik sammineqarput, naggasiutitullu innuttaasut peqqissusiannik misissuinissaq tulleq 

1  Aallaqqaasiut  

pillugu kommunit aamma Innuttaasut Peqqissusiannik Ilisimatusarfiup akornanni suleqatigiinnerup 
ingerlateqqinnissaanut periarfissat saqqummiunneqassallutik.  
Avannaata Kommuniani aamma nuna tamakkerlugu peqataasut immikkut ilisarnaataat tabeli 1-imi 
takutinneqarput. 
 
Tabeli 1. Avannaata Kommuniani aamma nuna tamakkerlugu peqataasut ilisarnaataat. 2018-imi Kalaallit 
Nunaanni Innuttaasut peqqissusiannik misissuineq. Kisitsisit pingaarnersiuilluni agguaqatigiissinneqartut, 
takuuk ilanngussaq.  
 Avannaata Kommunia Nuna tamakkerlugu 
 Akissuteqartut 

pingaarnersi-
uilluni aggu-
aqatigiissin-

neqartut 
amerlassusiat  

% Akissuteqartut 
pingaarnersiuil-

luni aggu-
aqatigiissin-

neqartut amer-
lassusiat 

% 

Katillugit  548  (100) 2.579 (100) 
Suiaassuseq  
Arnat 
Angutit 

 
321  
226  

 
(58,7)  
(41,3) 

 
1.373 
1.195 

 
(53,5) 
(46,5) 

Ukiut  
15-24-nik ukiullit 
25-34-nik ukiullit 
35-59-inik ukiullit 
60+ ukiullit 

 
60  
69  

299  
120  

 
(10,9)  
(12,6)  
(54,6) 
(21,9) 

 
332 
325 

1.183 
727 

 
(12,9) 
(12,7) 
(46,1) 
(28,3) 

Ilinniagaq  
Meeqqat atuarfiat/ilinniarnertuunngorniarfik 
Ingerlaqqiffiusumik ilinniagaq sivikitsoq 
Ingerlaqqiffiusumik ilinniagaq akunnattumik aamma 
sivisuumik sivisussusilik  
Nalunaarutigineqanngitsut 

 
389  
118 
34 

 
7 

 
(71,0)  
(21,5) 

(6,2) 
 

(1,3) 

 
1.371 

822 
365 

 
21 

 
(53,2) 
(31,9) 
(14,1) 

 
(0,8) 

Inuussutissarsiut  
Suliffik, akunnattumik imaluunniit sivisunerusumik 
sivisussusilimmik ilinniakkamik pisariaqartitsiffiusoq  
Ilinniagaqarsimasutut sulisoq 
Ilinniagaqarsimanngitsutut sulisoq 
Piniartut-aalisartut aamma aappaat 
Ilinniartut 
Peqataasut inuussutissarsiornerup avataaniittut 

 
 

39  
65  

201  
63  
20  
88  

 
 

(8,2) 
(13,7)  
(42,2)  
(13,2) 

(4,2) 
(18,5) 

 
 

304 
506 
720 
112 
189 
314 

 
 

(14,2) 
(23,6) 
(33,6) 

(5,2) 
(8,8) 

(14,6) 
Pigissaarnermut uuttuut*  
0-2 
3 
4 
5 
6 

 
100  
83  

120 
180 
65 

 
(18,2)  
(15,1)  
(21,9) 
(32,8) 
(11,9) 

 
347 
330 
505 
738 
660 

 
(13,4) 
(12,8) 
(19,6) 
(28,6) 
(25,6) 

Najugaq  
Nuuk  
Illoqarfik 
Nunaqarfik 

 
- 

351  
198  

 
 

(63,9)  
(36,1) 

 
478 

1.624 
441 

 
(18,8) 
(63,9) 
(17,3) 

*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-2 
pigissaarnikkut qaffasissutsimi appasinnerpaajulluni, 6-i pigissaarnikkut qaffasissutsimi qaffasinnerpaajulluni.  

Avannaata Kommuniani innuttaasut 548-t, 15-iniit 91-it akornanni ukiullit, misissuinermut peqataap-
put. Taamaalilluni agguaqatigiissitsinermi ukiut 48,2-jupput. Innuttaasut peqataasut amerlanerpaar-
taat 35-t 59-illu akornanni ukioqarput (55 %-it), 22 %-ii 60-inik amerlanerusunilluunniit ukioqarlutik. 
Ukiuisa agguataarnerat kommuninut allanut assingupput. Peqataasut amerlanersaasa qaffasinner-
paamik ilinniagaat tassaapput meeqqat atuarfianni atuarsimaneq imaluunniit ilinniarnertuutut ilinni-
agaqarsimaneq (71 %-it). Avannaata Kommuniani peqataasut amerlanerpaat ilinniagaqarsimann-
gitsutut sulisartuupput (42 %-it), ikinnerpaallu ilinniartuullutik (4 %-it). Peqataasut amerlanerpaat 
pigissaarnermut uuttuummi 5-imiipput, aamma amerlanerpaat (64 %-it) kommunip illoqarfiini 
pingasuni najugaqarlutik (Ilulissani, Upernavimmi imaluunniit Qaanaami), 36 %-it kommunip nuna-
qarfiini pingasuni (Aappilattumi, Innaarsunni imaluunniit Kullorsuarmi) najugaqarlutik. 

Peqqissuseq atugarissaarnerlu peqqissutsitsinnut assigiinngitsunut arlalinnut tunngavoq. Pitsaasu-
mik peqqissuseqarneq napparsimaneq ajornertut nassuiarneqarsinnaavoq, siammasinnerusumilli 
isigalugu atugarissaarlunilu inuunerisamik nuannarinninnermik nassataqassaaq. Immikkoortumi 
tulliuttumi kommunimi innuttaasut peqqissusiat aamma atugarissaarnerat itisiliiffigineqassaaq, 
tamannalu peqqissutsimik nammineq naliliinermik, inuunerup pitsaassusianik aamma 
eqqarsartaatsikkut peqqissutsimik ilaqarpoq – tassunga ilanngullugit imminut toqunnissamik 
eqqarsaatit aamma imminut toqoriaraluarneq. 
 

2.1. Peqqissutsimik nammineq naliliineq 
Peqqissutsimik nammineq naliliineq peqaataasut nammin-
neq qanoq peqqissuseqarnerlutik naliliinerivaat. 2018-imi In-
nuttaasut peqqissusiannik misissuinermi peqataasut ima 
aperineqarput: ”Peqqissutsit qanoq innersoq isumaqarpit?” 
akissutissatut periarfissaralugit: pitsaalluinnarpoq, pit-
saavoq, naammaginarpoq, ajorpoq, ajorluinnarpoq. Peqqis-
sutsimik pitsaanngitsumik nammineq naliliineq nappaa-
teqarnermut aamma toqujaartarnermut atassuserneqart-
artoq siusinnerusukkut takuneqarnikuuvoq, taamaattumillu 
innuttaasut akornanni peqqissutsip qaffasissusianut uuttuutigissallugu pitsaasuulluni (Idler & 
Benyamini, 1997). Nalunaarsuutini ataaniittuni pitsaalluinnartumik aamma pitsaasumik peqqis-
suseqarneq ”Pitsaasoq”-mut ataatsimoortinneqarput, taamatut aamma ajorpoq aamma ajorluinnar-
poq ”Ajorpoq”-mut ataatsimoortinneqarlutik.  
 
 

   
Takussutissiaq 2.1.1. Avannaata Kommuniani (N=547) aamma nuna tamakkerlugu (N=2.577) peqataasut 
peqqissutsimminnik namminneq naliliinerat. 2018-imi Kalaallit Nunaanni Innuttaasut peqqissusiannik misis-
suineq.  

59,2%

49,9%

36,8%

43,0%

4,0%

7,2%

0% 20% 40% 60% 80% 100%

Nuna tamakkerlugu

Avannaata Kommunia

Pitsaavoq Naammaginarpoq Ajorpoq

2  Peqqissuseq aamma 
atugarissaarneq 

Peqqissutsimik nammineq nali-
ineq: ”Peqqissutsit qanoq inner-

soq isumaqarpit?” 

Takussutissiaq 2.1.1-imi takuneqarsinnaavoq, Avannaata Kommuniani peqataasut affaasa (50 %-
it) peqqissusertik pitsaasutut nalileraat. Taamatuttaaq 43 %-it peqqissusertik naammaginartuusoq 
naliliipput, aamma amerlanngitsut (7 %-it) peqqissusertik pitsaanngitsutut nalilerlugu. Nunamut ta-
marmut sanilliussinermi takuneqarpoq peqataasut Avannaata Kommunianeersut amerlanerusut 
peqqissusertik naammaginartutut imaluunniit pitsaanngitsutut namminneq nalileraat.   
 
Peqqissutsimik nammineq naliliineq suiaassutsit akornanni allanngoranngilaq, aamma taku-
neqarsinnaavoq utoqqaat amerlanerulaartut peqqissusertik pitsaanngitsutut nalilertaraat. Ilimanaa-
teqareerporli peqqissutsimik nammineq naliliineq ukiunut ataqatigiiffeqassasoq, peqqissutsikkut 
ajornartorsiutit ukioqqortunerusut akornanni takussaanerusarmata. 
 

2.2. Inuunerup pitsaassusia 
Inuunerup pitsaassusia pitsaasumik inuuneqarnermut suut 
ilisarnaataanerannut tunngavoq. Inuunerup pitsaassusianut 
pissutsit amerlasuut apeqqutaasarput, soorlu timikkut 
eqqarsartaatsikkullu peqqissuseq, ilinniagaqarneq, suliffik, 
qanimut atassuteqarfiit, avatangiisit aamma pissutsit allat 
inuunitta pitsaassusianut sunniuteqartut  
(Sundhedsstyrelsen, 2020). 
 
2018-imi Innuttaasut peqqissusiannik misissuinermi 
peqataasut 55-it sinnerlugit ukiullit tamarmik ima aperineqarput: ”Ataatsimut isigalugu inuunerit 
qanoq iluarisimaartigiviuk?”, akissutissatut periarfissaralugit: iluarisimaartorujussuuara, iluarisi-
maarpara, iluarisimaarnarluniluunniit iluaaginanngilaq, imaluunniit iluarinngilara, iluarinngitsorujus-
suuara. Nalunaarsuutini ataaniittuni naammagisimaarinnilluartut aamma iluarisimaarinnittut ”Ilua-
risimaarpara”-mut ataatsimoortinneqarput, taamatut aamma iluarinninngitsut aamma iluarinninngit-
sorujussuit ”Iluarinngilara”-mut ataatsimoortinneqarlutik. 
 

   
Takussutissiaq 2.2.1. Avannaata Kommuniani (N=269) aamma nuna tamakkerlugu (N=991) peqataasut 55-
it sinnerlugit ukiullit inuunerisa pitsaassusiat, 2018-imi Kalaallit Nunaanni Innuttaasut peqqissusiannik misis-
suineq.  

89,4%

86,2%

7,8%

10,7%

2,9%

3,1%

0% 20% 40% 60% 80% 100%

Nuna tamakkerlugu

Avannaata Kommunia

Iluarisimaarnarpoq

Iluarisimaarnarluniluunniit iluarisimaarnanngilaq

Iluarisimaarnanngilaq

Inuunerup pitsaassusia: ”Ata-
atsimut isigalugu inuunerit 
qanoq iluarisimaatigiviuk?” 

Takussutissiaq 2.2.1-mi takuneqarsinnaavoq, Avannaata Kommuniani peqataasut 55-it sinnerlugit 
ukiullit amerlanerpaartaasa (86 %-it) ataatsimut isigalugu inuunertik iluarisimaarlugu oqaatigigaat,  
11 %-it iluarisimaarinnillutilluunniit iluaaginninnatik akissuteqartut, aamma taamaallaat 3 %-it inuu-
nerminnik iluarisimaarinninnatik akissuteqarlutik. Agguataarnerup assinga nuna tamakkerlugu ta-
kuneqarsinnaavoq.   
 
Taamaattumik qulaani paasissutissat uppernarsisippaat, Avannaata Kommuniani peqataasut 55-it 
sinnerlugit ukiullit amerlanerpaartaasa inuunertik nuannarigaat. Inuunerup pitsaassusia 
ukioqatigiiaat akornanni allanngoranngilaq, taamaattorli suiaassutsimut tunngatillugu kisitsisitigut 
assigiinngissut qularnaatsoq takuneqarpoq, nunap sinnerani tamanna takuneqanngitsoq.   
 

  
Takussutissiaq 2.2.2. Avannaata Kommuniani peqataasut 55-it sinnerlugit ukiullit inuunerisa pitsaassusiat 
suiaassutsinut agguataarlugut. 2018-imi Kalaallit Nunaanni Innuttaasut peqqissusiannik misissuineq. N=269.  
 
Takussutissiaq 2.2.2-mi takuneqarsinnaavoq, angutit arnanut sanilliullugit amerlanerusut inuuner-
minnik iluarisimaarinnittut. Angutit Avannaata Kommunianeersut inuunerminnik iluarisimaarinninna-
tik oqaatigisaqarsimanngillat, akerlianik arnat 5 %-ii inuunertik ataatsimut isigalugu iluarisi-
maarnagu oqaatigalugu. Ilutigitillugu arnat (13 %-it) angutinut (8 %-inut) sanilliullugit marloriaating-
ajaasa inuunerminnik iluarisimaarinnillutilluunniit iluaaginninnatik oqaatigivaat.  
 

2.3. Eqqarsartaatsikkut peqqissuseq 
Eqqarsartaatsikkut peqqissuseq tarnikkut nappaateqannginnermut kisimi tunnganngilaq, aammali 
atugarissaarnikkut pissutsinut tunngalluni. Eqqarsartaatsikkut pitsaasumik peqqissuseqarnermik 
misigisimaneq inuit ataasiakkaat piginnaasaminnik atuisinnaanerannut, ulluinnarni unammilligassa-
nik aamma uippakajaarnermik qaangiiniarsinnaanerannut, aamma inuit allat peqatigalugit ataatsi-
moornerannut tunngavoq (Sundhedsstyrelsen, 2021).  

2018-imi Innuttaasut peqqissusiannik misissuinermi 
eqqarsartaatsikkut peqqissuseq The General Health Questi-
onnaire (GHQ) (Goldberg allallu, 1997) tunngavigalugu na-
lilerneqarpoq. Tassani peqataasut apeqqutinik aqqaneq-
marlunnik, eqqarsartaatsikkut qanoq issutsimut tunngasunik 
aperineqarlutik, soorlu ima: ”Sapaatit akunnerisa kingulliit in-
gerlaneranni ernumanermik pissuteqartumik sininneq ajuler-
tarpit?” aamma ”Sapaatit akunnerisa kingulliit ingerlaneranni 
nuannaanngissuteqarpit imaluunniit nanertisimavit?”. 
Apeqqutit aqqaneq-marluk taakku tunngavigalugit peqataasut tamarmik ataasiakkaarlutik 0-imiit 
12-imut angusaqartinneqarput. Angusaq 0-i eqqarsartaatsikkut peqqissutsimi atugarissaarnermut 
qaffasinnerpaajussaaq, angusaq 12-i eqqarsartaatsikkut peqqissutsimi atugarissaannginnerpaajus-
salluni. Nalunaarusiami matumani peqataasut eqqarsartaatsikkut peqqissutsinut marlunnut, sann-
gisuunut aamma innarliasunut, avinneqarput.  
 
Peqataasut GHQ-mi 3 ataallugu angusaqarsimasut eqqarsartaatsimikkut sanngisuutut inissin-
neqarput, aamma akerlianik peqataasut GHQ-mi 3-mik imaluunniit qaffasinnerusumik angusaqarsi-
masut eqqarsartaatsimikkut innarliasutut inissinneqarlutik (Jacob, Bhugra, & Mann, 1997).  
 

   
Takussutissiaq 2.3.1. Avannaata Kommuniani (N=461) aamma nuna tamakkerlugu (N=2.196) peqataasut 
eqqarsartaatsimikkut peqqissusiat Generel Health Questionnaire (GHQ). 2018-imi Kalaallit Nunaanni Innut-
taasut peqqissusiannik misissuineq.  

 
Kommunimi GHQ-angusaq agguaqatigiissillugu 1,75-iuvoq, nunalu tamakkerlugu 1,7-iulluni. 
Takussutissiaq 2.3.1-imi takuneqarsinnaavoq, Avannaata Kommuniani peqataasut 75 %-ii 
eqqarsartaatsimikkut sanngisuutut oqaatigineqarsinnaasut, 25 %-illu eqqarsartaatsimikkut innarli-
asuusutut oqaatigineqarsinnaallutik. Agguataarnerup assinga nunamut tamarmut aamma atuuttoq 
takuneqarpoq. Tassa imaappoq, Avannaata Kommuniani peqataasut ¾-ii eqqarsartaatsimikkut 
peqqissuupput. Eqqarsartaatsikkut peqqissuseq suiaassutsit ukiullu akornanni amerlasuutigut al-
lanngorartarpoq.  

Takussutissiaq 2.3.2. Avannaata Kommuniani peqataasut eqqarsartaatsimikkut peqqissusiat Generel 
Health Questionnaire (GHQ), suiaassutsinut agguataarlugu. 2018-imi Kalaallit Nunaanni Innuttaasut peqqis-
susiannik misissuineq. N=443. 
 
 

   
Takussutissiaq 2.3.3. Avannaata Kommuniani peqataasut eqqarsartaatsimikkut peqqissusiat Generel 
Health Questionnaire (GHQ), ukioqatigiiaanut agguataarlugu. 2018-imi Kalaallit Nunaanni Innuttaasut 
peqqissusiannik misissuineq. N=443. 
 
Takussutissiaq 2.3.2-mi takuneqarsinnaavoq, arnat (72 %-it) angutinut (80 %-inut) sanilliullugit ikin-
nerusut eqqarsartaatsimikkut sanngisuutut oqaatigineqarsinnaasut, suiaassutsikkut assigiinngis-
sutit taakku kisitsisitigut qularnaatsuupput. Ilutigitillugu takussutissiaq 2.3.3-mi takuneqarsin-
naavoq, ukioqatigiiaani nukarliunerusuni ikinnerusut eqqarsartaatsimikkut sanngisuutut oqaatigi-
neqarsinnaasut, 15-iniit 24-nik ukiullit 70 %-ii sanngisuujusut, aamma 60-inik ukiullit imaluunniit 
ukioqqortunerusut 77 %-ii sanngisuujullutik. Assigiinngissutilli taakku kisitsisitigut qu-
larnaatsuunngillat.   

2.4. Imminut toqunnissamik eqqarsaatit 
aamma imminut toqoriaraluarneq 

 
Imminnut toquttut amerlassusiat 1970-ikkunnili Kalaallit Nu-
naanni qaffasippoq. Kingorna misissuisarnerit takutippaat 
nunap immikkoortuini assigiinngissutit annertuujusut, im-
minnut toquttut amerlassusiat Tunumi aamma Avanersu-
armi qaffasinnerpaajummata (Bjerregaard & Larsen, 2015). 
2018-imi Kalaallit Nunaanni Innuttaasut peqqissusiannik mi-
sissuinermi imminut toqunnissamik eqqarsaateqartarneq 
aamma imminut toqoriaraluarneq ima apeqqutigineqarput: 
”Pimoorutivillugu imminut toqunnissamik eqqarsaateqar-
nikuuit?” aamma ”Imminut toqunniarlutit misiliinikuuit?”. Peqataasut apeqqutinut taakkununnga an-
gertut apereqqinneqarput ukiup kingulliup ingerlanerani tamanna pisimanersoq.   
 
 

  
Takussutissiaq 2.4.1. Avannaata Kommuniani (N=463) aamma nuna tamakkerlugu (N=2.206) peqataasut 
akornanni imminut toqunniarluni misiliinikuuneq. 2018-imi Kalaallit Nunaanni Innuttaasut peqqissusiannik mi-
sissuineq.  
 
Takussutissiaq 2.4.1-imi takuneqarsinnaavoq, Avannaata Kommuniani peqataasut 22 %-ii inuuner-
mik ilaani imminut toqunniarlutik misiliisimasut. Avannaata Kommuniani imminut toqunniarluni misi-
liisimasut amerlassusiat taamaalilluni nuna tamakkerlugu kisitsisinit amerlanerupput. Aammattaaq 
imminut toqoriaraluarsimasut akornanni ukiutigut assigiinngissut annertuvoq.   

Takussutissiaq 2.4.2. Avannaata Kommuniani peqataasut imminut toqunniarlutik misiliisimasut amerlassu-
siat, ukioqatigiiaanut agguataarlugu. 2018-imi Kalaallit Nunaanni Innuttaasut peqqissusiannik misissuineq. 
(N=447). 
 
Takussutissiaq 2.4.2-mi takuneqarsinnaavoq, peqataasut imminut toqoriaraluarsimasut ukiukitsut 
amerlanerusut, 25-t ataallugit ukiullit 37 %-it inuunermik ilaani imminut toqunniarlutik misiliisimallu-
tik. Takussutissiattaaq aamma takutippaa, ukioqqortusiartorneq malillugu amerlassusiisa appari-
artornerat, peqataasut 60-it sinnerlugit ukiullit 8 %-it imminut toqunniarlutik misiliisimallutik. Imminut 
toqunniarluni misiliisimasut akornanni ukiut assigiinngissutaat kisitsisitigut qularnaatsuupput. Aam-
mattaaq ilanngullugu oqaatigineqarsinnaavoq, peqataasut akornanni arnat imminut toqoriaraluartut 
amerlanerusut (paasissutissat takutinneqanngillat).   
 
 

  
Takussutissiaq 2.4.3. Avannaata Kommuniani (N=463) aamma nuna tamakkerlugu (N=2.206) peqataasut 
akornanni imminut toqunnissamik eqqarsaateqartarnerit. 2018-imi Kalaallit Nunaanni Innuttaasut peqqissusi-
annik misissuineq.  
 
Takussutissiaq 2.4.3.-mi takuneqarsinnaavoq, peqataasut Avannaata Kommunianeersut amerla-
nersaat (69 %-it) imminut toqunnissamik eqqarsaateqarnikuunngitsut, 20 %-it ukioq ataaseq sin-
nerlugu qaangiuttoq misiginikuullugu, aamma 11 %-it ukiup kingulliup ingerlanerani misiginikuusi-
mallugu. Nunamut tamarmut sanilliullugu Avannaata Kommuniani imminut toqunnissamik 
eqqarsaateqarlutik misigisaqarsimasut, ukiup kingulliup iluata ingerlanerani aamma ukioq ataaseq 
sinnerlugu qaangiunneranut tunngatillugu, amerlanerupput. Ataatsimut isigalugu imminut 

toqunnissamik eqqarsaateqartut amerlanngitsuinnaat imminnut toqoriaraluarsimanngillat. Tas-
sunga ilanngullugu oqaatigineqarsinnaavoq, imminut toqunnissamik eqqarsaateqartarneq 
ukioqatigiiaat ukiukinnerusut akornanni aamma arnat akornanni pinerusarsimasoq (paasissutissat 
takutinneqanngillat). 
 

2.5. Peqqissutsimut tunngasutigut inu-
uniarnikkut assigiinngissutit   

Inuiaqatigiinni tamani inuuniarnikkut assigiinngissutit piupput, inuit ilaat allanut sanilliullutik 
pigissaarnerullutik. Peqqissutsimut tunngatillugu inuuniarnikkut assigiinngissut pilersarpoq, peqqis-
suseq imaluunniit peqqissutsimut uuttuutit aalajangersimasut aaqqissuussamik pigissaarneq aal-
laavigalugu aamma allanngorartinneqaraangata. Pigissaarnerup inuunitsinni atukkatsinnut aamma 
peqqissutsikkut pissusilersuutitsinnut atassuteqarnerannik tamanna pissuteqarpoq (Diderichsen, 
Andersen, & Manuel, 2011).   
 
Pigissaarneq uuttuutit assigiinngitsut atorlugit uuttorneqarsinnaavoq, 2018-imilu Kalaallit Nunaanni 
Innuttaasut peqqissusiannik misissuinermi angerlarsimaffimmi atortutigut iluaqutissat amerlassu-
siat pigissaarnermut uuttuutitut atorneqarpoq. Siusinnerusukkut misisissuinerit takutinnikuuaat, uut-
tuut taanna peqqissutsimut tunngatillugu inuuniarnikkut assigiinngissutinut uuttuutigissallugu 
naleqquttuusoq (Bjerregaard, Dahl-Petersen, & Larsen, 2018). 2018-imi Kalaallit Nunaanni Innut-
taasut peqqissusiannik misissuinermi peqataasut tamarmik angerlarsimaffimminni atortunik arlalin-
nik pigisaqarnersut aperineqarput: video/DVD, qarasaasiaq, mikrobølgeovni, errorsivik, erruivik 
maskiina aamma internetti, akissutissatut periarfissaralugit: Aap aamma Naamik. 
 
Inooqataanikkut inississimaffik aallaavigalugu peqqissutsip qanoq allanngorarsinnaaneranut as-
sersuutitut pigissaarnermut uuttuut peqqissutsimik nammineq naliliinermut atatillugu takussutissi-
ami ataaniittumi takutinneqarpoq. 

*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-2 
pigissaarnikkut qaffasissutsimi appasinnerpaajulluni, 6-i pigissaarnikkut qaffasissutsimi qaffasinnerpaajulluni.  
 
Takussutissiaq 2.5.1. Avannaata Kommuniani peqqissutsimik pitsaasumik nammineq naliliineq, pigissaar-
nermut uuttuummut agguataarlugu. 2018-imi Kalaallit Nunaanni Innuttaasut peqqissusiannik misissuineq. 
N=273. 
 
Takussutissiaq 2.5.1-imi takuneqarsinnaavoq, pigissaarnerup qaffakkiartornera malillugu peqataa-
sut peqqissutsiminnik pitsaasumik namminneq naliliisut amerlassusiat qaffakkiartortoq. Tassa 
imaappoq, pigissaarnerpaat akornanni peqqissutsimik pitsaasumik nammineq naliliinerit aamma 
amerlanerpaajupput. Peqqissutsimik nammineq naliliinerup pigissaarnermut tunngatillugu assigi-
inngissutaat kisitsisitigut qularnaatsuupput, soorluttaaq nuna tamakkerlugu aamma taamaattut. 
Taamaattumik peqqissutsimik nammineq naliliinermi inuuniarnikkut assigiinngissut aamma Avan-
naata Kommuniani takuneqarsinnaavoq.  

Timimik aalatitsineq (inuussutissarsiutigalugu sulineq, angerlarsimaffimmi suliassat, assartuineq, 
timersorneq, sunngiffimmi sammisaqarneq) aamma assigiinngisitaartunik nerisaqarneq peqqin-
nartumik inooriaaseqarnermut tapertaapput. Timimik aalatitsineq aamma nerisaqarneq ataatsimoo-
rtillugit ileqqunut Kalaallit Nunaanni innuttaasut akornanni peqqissutsikkut unammilligassat angine-
rit ilaanni pingaarnernerpaatut pissutaapput, tassalu pualavallaarneq annertusiartuinnartoq (kapitali 
4 takuuk).  

3.1. Timimik aalatitsisarneq   
2018-imi Innuttaasut peqqissusiannik misissuinermi peqataa-
sut ima aperineqarput: “Qaammatini kingullerni aqqaneq-
marlunni sunngiffinni timimik aalatitsinermut atatillugu nas-
suiaat sorleq ilinnut tulluarnerua – aasakkut aamma ukiuk-
kut?”, akissutissatut periarfissaralugit: Issialluni suliaqarneq 
(atuarneq, fjernsynimik isiginnaarneq, il.il.), sapaatip akun-
neranut sivikkinnerpaamik nalunaaquttap akunnerini sisa-
mani sakkortunngitsumik timigissarneq (pisulluni pisiniarfili-
arneq imaluunniit suliffimmut suliffimmiillu pisunneq, illup iluani oqitsunik suliaqarneq, il.il.), ilaan-
nikkooriarluni timigissartarneq (timersorneq, qimusserneq, il.il.), timigissaatigalugu timersorneq 
imaluunniit sapaatip akunneranut sivikinnerpaamik nalunaaquttap akunnerini sisamani timimik aa-
latitsiffiusunik allanik sammisaqarneq, aamma sapaatip akunneranut arlaleriarluni timersorneq 
aamma sakkortuumik sungiusarneq. Immikkoortut taaneqartut kingulliit marluk nalunaarusiami uani 
ataatsimoortinneqarput, sapaatip akunneranut sivikinnerpaamik nalunaaquttap akunnerini sisamani 
sakkortuumik timimik aalatitsilluni sammisaqarnermut.   

 
Nerisaqarnermut- Timigissarnermullu Siunnersuisoqatigiit innersuussutigivaat meeqqat inersimas-
ullu ullormut sivikinnerpaamik nalunaaquttap akunnerani ataatsimi aalasassasut. Aalaneq tassaa-
sinnaavoq suliffimmut suliffimmiillu pisunneq imaluunniit cykkilerneq, piniariarneq, eqqiaaneq, ti-
mersorneq, arsaanneq allarpassuillu (Peqqissutsimut Naalakkersuisoqarfik, 2015).      
 

3  Timimik aalatitsisarneq 
aamma nerisaqarneq 

Timimik aalatitsisarneq: “Qaam-
matini kingullerni aqqaneq-mar-
lunni sunngiffinni timimik aalatit-

sinermut atatillugu nassuiaat 
sorleq ilinnut tulluarnerua - aa-

sakkut aamma ukiukkut?” 

Takussutissiaq 3.1.1. Avannaata Kommuniani qaammatini kingullerni 12-ini aasaanerani (N=348) aamma 
ukiuunerani (N=348) sunngiffimmi timimik aalatitsisarneq. 2018-imi Kalaallit Nunaanni Innuttaasut peqqissu-
siannik misissuineq.  
 
Takussutissiaq 3.1.1.-imi takuneqarsinnaavoq, Avannaata Kommuniani peqataasut qaammatini 
kingullerni aqqaneq-marlunni sunngiffimmi timimik aalatitsilluni sammisaqarnerisa agguataarneqar-
nerat, aasaanerani aamma ukiuunerani. Takussutissiap takutippaa, ataatsimut isigalugu amerlane-
rit ukiuuneranut sanilliullugu aasaanerani timiminnik aalatitsinerusartut. Kommunimi peqataasut af-
faat aasaanerani sapaatip akunneranut sivikinnerpaamik nalunaaquttap akunnerini sisamani sak-
kortunngitsumik timiminnik aalatitsisarput, 29 %-illu sapaatip akunneranut sivikinnerpaamik nalu-
naaquttap akunnerini sisamani sakkortuumik timiminnik aalatitsisarlutik. Peqataasut 39 %-ii ukiuu-
nerani sapaatip akunneranut sivikinnerpaamik nalunaaquttap akunnerini sisamani sakkortunngitsu-
mik timiminnik aalatitsisarput, 18 %-illu sapaatip akunneranut sivikinnerpaamik nalunaaquttap aku-
nnerini sisamani sakkortuumik timiminnik aalatitsisarlutik. 20 %-it aasaanerani sunngiffimminni is-
siaannarnerusarput, ukiuunerani 29 %-iullutik.  
 
Avannaata Kommuniatulli nuna tamakkerlugu peqataasut amerlanerusut ukiuuneranut sanilliullugu 
aasaanerani timiminnik aalatitsinerusartut takuneqarsinnaavoq. Nuna tamakkerlugu peqataasut 
affaat aasaanerani sapaatip akunneranut sivikinnerpaamik nalunaaquttap akunnerini sisamani timi-
minnik sakkortunngitsumik aalatitsisarput, 28 %-illu sapaatip akunneranut sivikinnerpaamik nalu-
naaquttap akunnerini sisamani timiminnik sakkortuumik aalatitsisarlutik. Avannaata Kommuniani 
agguataarneq assigilluinnangajappaa. Nunamut tamarmut sanilliullugu ukiuunerani timiminnik aala-
titsisartut Avannaata Kommuniani ikinnerulaarput. Ilutigitillugu nunamut tamarmut (16 %-iusunut 
aamma 27 %-iusunut) sanilliullugu Avannaata Kommuniani amerlanerulaartut aasaanerani 

sunngiffimminni issiaannarnerusarput (20 %-it) aamma ukiuunerani (29 %-it) (paasissutissat 
takutinneqanngillat).  
 
 
 

 
Takussutissiaq 3.1.2. Avannaata Kommuniani aasaanerani (N=343) aamma ukiuunerani (N=344) timimik 
aalatitsisarneq suiaassutsinut agguataarlugu. 2018-imi Kalaallit Nunaanni Innuttaasut peqqissusiannik misis-
suineq.  
 
Takussutissiaq 3.1.2.-mi takuneqarsinnaavoq, timimik aalatitsisarnerup sakkortussusianut tunnga-
tillugu suiaassutsini assigiinngissuteqartoq. Angutit arnanut sanilliullugit amerlanerusut sapaatip 
akunneranut sivikinnerpaamik nalunaaquttap akunnerini sisamani sakkortuumik timiminnik aala-
titsisarput, aasaanerani (36 %-it) aamma ukiuunerani (23 %-it). Tassunga atatillugu arnat angutinut 
sanilliullutik amerlanerusut issiaannarnerusarput, aasaanerani (26 %-it) aamma ukiuunerani (38 %-
it). Arnat angutillu aasaanerani aamma ukiuunerani timiminnik aalatitsisarneranni assigiinngissutit 
kisitsisitigut qulaarnaatsuupput.    

Takussutissiaq 3.1.3. Avannaata Kommuniani aasaanerani (N=347) aamma ukiuunerani (N=346) timimik 
aalatitsisarneq, ukiuinut agguataarlugu. 2018-imi Kalaallit Nunaanni Innuttaasut peqqissusiannik misissui-
neq.   
 
Timimik aalatitsisarnerup sakkortussusianut tunngatillugu ukioqatigiiaat akornanni assigiinngit-
soqarpoq, tamannalu takussutissiaq 3.1.3.-mi takuneqarsinnaavoq. Ataatsimut isigalugu 
ukioqatigiiaani tamani ukiuuneranut sanilliullugu aasaanerani sunngiffimminni timiminnik aalatitsi-
nerusarput, aamma amerlanerit aasaaneranut sanilliullugu ukiuunerani issiaannarnerusarlutik. Sa-
paatip akunneranut sivikinnerpaamik nalunaaquttap akunnerini sisamani aasaanerani aamma 
ukiuunerani timiminnik sakkortunngitsumik aalatitsisartut amerlassusiat ukioqqortusiartorneq malil-
lugu qaffakkiartorpoq. Taamaalillutik 15-iniit 24-t akornanni ukiullit 38 %-it aasaanerani sakkortunn-
gitsumik timiminnik aalatitsisarput, affaat 60-inik imaluunniit sinnerlugit ukiullit aasaanerani sakkort-
unngitsumik timiminnik aalatitsisarlutik. 15-iniit 24-t akornanni ukiullit 29 %-it ukiuunerani sakkort-
unngitsumik timiminnik aalatitsisarput, 60-inik imaluunniit sinnerlugit ukiullit 42 %-iullutik. Aasaa-
nerani ukiuuneranilu sapaatip akunneranut sivikinnerpaamik nalunaaquttap akunnerini sisamani 
timiminnik sakkortuumik aalatitsisartut amerlassusiat ukioqqortusiartorneq malillugu appariartor-
poq. 60-inik, imaluunniit sinnerlugit ukiullit amerlanerit issiaannarnerusarput, 31 %-it aasaanerani 
aamma 42 %-it ukiuunerani sunngiffimminni issiaannarnerusarlutik. Ukioqatigiiaalli akornanni timi-
mik aalatitsisarnermi assigiinngissutit kisitsisitigut qularnaatsuunngillat.   

2018-imi Innuttaasut peqqissusiannik misissuinermi  
peqataasut ima aperineqarput: “Nunaqarfigisanni/illoqarfi-
gisanni timimik aalatitsinissamut periarfissat qanoq igivi-
git?”, akissutissatut periarfissaralugit: pitsaalluinnarput, pit-
saapput, naammaginarput, ajorput, ajorluinnarput. Nalu-
naarsuutini ataaniittuni pitsaalluinnarput aamma pitsaapput 
ataatsimoortinneqarput, imaalillugit ”Pitsaapput”, aammat-
taaq ajorput aamma ajorluinnarput ataatsimoortinneqarput, 
imaalillugit ”Ajorput”. 
 
 

 
Takussutissiaq 3.1.4. Avannaata Kommuniani (N=549) aamma nuna tamakkerlugu (N=2.577 timimik aala-
titsinissamut periarfissaq. 2018-imi Kalaallit Nunaanni Innuttaasut peqqissusiannik misissuineq. 
 
Takussutissiaq 3.1.4-mi takuneqarsinnaavoq, Avannaata Kommuniani peqataasut affai sinnilaar-
lugit (56 %-it) timiminnik aalatitsinissaminnut periarfissat pitsaasutut nalileraat. Taamaalillutik nuna 
tamakkerlugu 77 %-it timiminnik aalatitsinissamut periarfissanik pitsaasutut naliliisunit ikinnerupput. 
Tassunga ilanngullugu kommunimi 22 %-it timiminnik aalatitsinissaminnut periarfissat ajortut nali-
liipput, taakkulu nuna tamakkerlugu kisitsisinut sanilliullugit marloriaataapput.   
 

3.2. Nerisarisartakkat 
Najukkami pisaanik nerisaqartarneq (puisi, arfeq, aalisa-
gaq, tuttu il.il.) appariartorsimavoq, aammalu nerisassa-
nik avataaniit tikisitanik atuineq ukiuni kingullerni 100-ni 
qaffakkiartorsimalluni (Dahl-Petersen, Larsen, Nielsen, 
Jørgensen, & Bjerregaard, 2016). Miluumasunik imarmi-
unik aamma aalisakkanik assigiiaginnarmik neri-
saqarneq, aamma taamatut nerisassanik avataaniit tiki-
sitanik assigiiaaginnarmik nerisaqarneq peqqissutsimut 
iluaqutaanngilaq. Siusinnerusukkut innuttaasut peqqis-
susiannik misissuisarnerni takuneqarsinnaavoq, 
pingaartumik tungusunnitsunik imigaqartarneq 

qaffariaateqarsimasoq, aamma nerisaqariaatsit allanngornerat peqqissutsimut unammillernarsin-
naasut (Dahl-Petersen allallu, 2016).  

 
Inuunerittap aamma Nerisaqarnermut Timigissarnermullu Siunnersuisoqatigiit nerisassatut innersu-
ussutaat naapertorlugit nerisarisartakkanut uuttuutit arlallit ineriartortinneqarput, aamma 2018-imi 
Innuttaasut peqqissusiannik misissuinermit nalunaarusiami ilanngunneqartunik. Pingaartillugu taa-
neqassaaq, uuttuutini pitsaasut pitsaanngitsillu takuneqarmata. Ullut tamaasa naatitartortarneq 
grøntsagitortarnerlu, aamma sapaatip akunneranut ataasiarluni aalisagartortarneq pitsaasutut isigi-
neqarput, ullut tamaasa saftitortarneq sodavanditortarnerlu pitsaanngitsutut isigineqarlutik. Immik-
korluinnaq ippoq miluumasut imarmiut neqaannik sapaatip akunneranut 1-3-riarluni nerisarneq. 
Tamanna kalaallit kulturiannut ilaanera pissutigalugu pitsaasutut isigineqarsinnaavoq, kisiannili ilu-
tigillugu miluumasunik imarmiunik nerivallaarneq peqqissutsimut ajoqutaasumik kinguneqarsin-
naavoq, mingutsitsineq pissutigalugu. 
 

 
Takussutissiaq 3.2.1. Avannaata Kommuniani (N=510) aamma nuna tamakkerlugu (N=2.380) nerisari-
neqartartut (aalisakkat, miluumasut imarmiut, naatitat, grøntsagit aamma safti sodavandilu). 2018-imi Kalaal-
lit Nunaanni Innuttaasut peqqissusiannik misissuineq. 
 
Takussutissiaq 3.2.1.-imi takuneqarsinnaavoq, Avannaata Kommuniani aamma nuna tamakker-
lugu nerisaqarnermut uuttuutinik eqqortitsisut amerlassusiat assigiinngitsut, assigiinngissut anner-
paaq miluumasunik imarmiunik, naatitanik aamma grøntsaginik nerisaqarnermiilluni. Nunamut ta-
marmut (32 %-inut) sanilliullugu Avannaata Kommuniani (41 %-it) sapaatip akunneranut 1-3-riarlu-
tik miluumasunik imarmiunik nerisaqartartut amerlanerupput. Akerlianik nunamut tamarmut (39 %-
inut aamma 31 %-inut) sanilliullugu Avannaata Kommuniani ullut tamaasa naatitartortartut (27 %-
iusut) ikinnerupput.  

Takussutissiaq 3.2.2. Avannaata Kommuniani nerisarineqartartut (aalisakkat, miluumasut imarmiut, naati-
tat, grøntsagit aamma safti sodavandilu), ukiuinut agguataarlugu. 2018-imi Kalaallit Nunaanni Innuttaasut 
peqqissusiannik misissuineq. N=512-513.   
 
Takussutissiaq 3.2.2-mi takuneqarsinnaavoq, nerisassanik assigiinngitsunik nerisarnerup aggu-
ataarnera ukioqatigiiaat akornanni assigiinngissuteqartoq. Sapaatip akunneranut ikinnerpaamik 
ataasiarlutik aalisagartortartut aamma sapaatip akunneranut 1-3-riarlutik miluumasunik imarmiunik 
nerisaqartartut amerlassusiat ukioqqortusiartorneq malillugu qaffakkiartorpoq. Taamaalilluni 60-inik 
imaluunniit amerlanerusunik ukiullit amerlanerusut (63 %-it), aamma 15-iniit 24-t akornanni ukiullit 
ikinnerusut (26 %-it) sapaatip akunneranut ikinnerpaamik ataasiarlutik aalisagartortarput, aamma 
60-inik imaluunniit amerlanerusunik ukiullit amerlanerusut (51 %-it), aamma 15-iniit 24-t akornanni 
ukiullit ikinnerusut (31 %-it) sapaatip akunneranut 1-3-riarlutik miluumasunik imarmiunik nerisaqart-
arlutik. Akerlianik ullut tamaasa saftitorlutillu sodavanditortartut amerlassusiat ukioqqortusiartorneq 
malillugu appariartorpoq. Taamaalilluni 15-iniit 24-t akornanni ukiullit affaat, aamma 60-inik 
imaluunniit amerlanerusunik ukiullit pingajorarterutaat ullut tamaasa saftitorlutillu sodavanditortar-
put. 25-niit 34-t akornanni ukiullit ukioqatigiiaanut allanut sanilliullutik naatitartornerusarput (34 %-
it). Arnat angutinut sanilliullutik amerlanerusut ullut tamaasa naatitartorlutillu grøntsagitortarput, 
aamma angutit arnanut sanilliullutik amerlanerusut aalisagartorlutillu miluumasunik imarmiunik ne-
risaqartarput. Ukioqatigiiaat akornanni aalisagartortarnermi taamaallaat kisitsisitigut qularnaatsu-
mik assigiinngitsoqarpoq.  

3.3. Timimik aalatitsisarnermi aamma ne-
risaqarnermi inuuniarnikkut assigi-
inngissutit 

Timimik aalatitsisarnermi aamma nerisaqarnermi inuuniarnikkut assigiinngissutit uuttuutinut toq-
qakkanut, immikkoortumi qulaaniittumi nassuiarneqartunut, tunngatillugit uani takutinneqarput. Ti-
mimik aalatitsinikkut aamma nerisaqarnikkut inuuniarnikkut assigiinngissut aasaanerani sunngiffim-
minni sakkortuumik sammisaqartartut, aamma ullut tamaasa grøntsagitortartut akornanni taku-
neqarsinnaavoq.   

 

 
*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-2 
pigissaarnikkut qaffasissutsimi appasinnerpaajulluni, 6-i pigissaarnikkut qaffasissutsimi qaffasinnerpaajulluni.  
 
Takussutissiaq 3.3.1. Avannaata Kommuniani pigissaarnermut atatillugu aasaanerani sunngiffimminni is-
siaannarnerusartut amerlassusiat. 2018-imi Innuttaasut peqqissusiannik misissuineq. N=69. 
 
Takussutissiaq 3.3.1-imi takuneqarsinnaavoq, aasaanerani sunngiffimmi issiaannarnerusartut 
amerlassusiat pigissaarnerup qaffakkiartornera malillugu appariartortoq. Peqataasut akornanni 
pigissaarnerpaat 10 %-ii aasaanerani sunngiffimminni issiaannarnerusarput, aamma taamaappoq 
peqataasut pigissaannginnerpaat pingajorarterutaannut. Taamaalilluni pigissaannginnerpaat 
akornanni sunngiffimmi issiaannarnerusartut amerlanerupput. Assigiinngissutilli kisitsisitigut qu-
larnaatsuunngillat. Nuna tamakkerlugu assigiinngissutit assingi kisitsisitigut qularnaatsuupput.  

*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-2 
pigissaarnikkut qaffasissutsimi appasinnerpaajulluni, 6-i pigissaarnikkut qaffasissutsimi qaffasinnerpaajulluni.  
 
Takussutissiaq 3.3.2. Avannaata Kommuniani pigissaarnermut atatillugu ullut tamaasa naatitartortartut 
amerlassusiat. 2018-imi Innuttaasut peqqissusiannik misissuineq. N=135. 
  
Takussutissiaq 3.3.2-mi takuneqarsinnaavoq, pigissaarnerusut akornanni ullut tamaasa naatitartor-
tartut amerlanerpaajusut. Pigissaarnerpaat akornanni 34 %-it, aamma pigissaannginnerpaat akorn-
anni 14 %-it ullut tamaasa naatitartortarput. Taamaalilluni Avannaata Kommuniani timimik aala-
titsisarnermi aamma nerisaqarnermi inuuniarnikkut assigiinngitsoqartoq takuneqarsinnaavoq. Assi-
giinngissutit nuna tamakkerlugu assigiinngissutit assigalugit kisitsitigut qularnaatsuupput.   

Peqqinneq aamma ilorrisimaarneq pissutsinit assigiinngitsorpassuarnit sunnerneqartarpoq – pis-
sutsit peqqissutsimut pitsaanngitsumut, napparsimanermut aamma toqumut attuumassutillit aarleri-
naatinut pissutaasutut ilisimaneqarput. Ataatsimut isigalugu inuiaqatigiit peqqissuugaluartut, 
aamma kommunimi innuttaasut amerlanerit peqqissuugaluartut peqqissuseq assigiinngitsutigut suli 
pitsanngorsarneqarsinnaalluarpoq.    
 
Kommunimi peqqissutsimut aarlerinaatinut pissutaasut killiffiat kapitalimi tulliuttumi saqqummiun-
neqassapput. Aarlerinaatinut pissutaasut inuiaqatigiit peqqissusiannut uuttuutit, Inuunerittamit nak-
kutigineqartut, tunuliaqutaralugit toqqarneqarput.   
 

4.1. Ineqarnikkut pissutsit  
Ineqarnikkut pissutsit kommunimi massakkut inuuniarnermi 
atukkanut pingaarutilimmik nassuiaataapput. Najugaqarfip-
put, aamma najugaqarnitsinni atukkavut peqqissutsitsinnut 
sunniuteqartorujussuupput. Ineqarnikkut pitsaanngitsumik 
atugaqaraanni peqqissutsimut pitsaanngitsumik sunni-
uteqarsinnaavoq, aamma pingaartumik inoqutigiit amerlaval-
laarnerisa peqqissutsimut pingaaruteqarnera takuneqar-
nikuuvoq (Hansen, Larsen, Bjerregaard, & Riva, 2020). Ilas-
sutigineqartariaqarporli inoqutigiit amerlavallaarnerannut  
uuttuut paasissutissanit tunngaveqarmat, aamma inuit ataasiakkaat aamma kulturi pissutigalugu 
qanilluni najugaqatigiinnissamut pissutaasut eqqarsaatigineqanngimmata. Piviusorli suli tassaavoq 
inissaqarpianngitsumi amerlasuujulluni najugaqaraanni nappaatit tunillaassuuttarmata aamma tu-
nillaassunneq sukkanerusumik siaruartarmat.  

 
Innuttaasut peqqissusiannik misissuinermi peqataasut ima aperineqarput: ”Angerlarsimaffigisat 
qassinik ineeraqarpa?” aamma ”Angerlarsimaffigisanni qassit najugaqarpat?”. Apeqqutit taakku 
marluk tunngavigalugit inoqutigiit amerlavallaarnersut naatsorsorneqarsinnaavoq. Kommuneqarfik 
Sermersooq Tunumi peqataasut angerlarsimaffimmi inimut ataatsimut agguaqatigiissillugu inuit 
1.39-t najugaqarput, aamma Kommuneqarfik Sermersooq Kitaani angerlarsimaffimmi inimut ata-
atsimut aqquaqatigiissillugu inuit 0.93-it najugaqarlutik. Inoqutigiit amerlavallaartut angerlarsimaf-
fimmi inimut ataatsimut inunnik marlunnik amerlanerusunilluunniit inuttallit matumani pineqarput 
(Riva, Larsen, & Bjerregaard, 2014).  
 
 

4   Aarlerinaatinut 
pissutaasut  

Inoqutigiit amerlavallaartut: An-
gerlarsimaffik inimut ataatsimut 
marlunnik imaluunniit amerla-

nerusunik inuttalik.   

Takussutissiaq 4.1.1. Avannaata Kommuniani (N=546) aamma nuna tamakkerlugu (N=2.571) ineqarnikkut 
pissutsit. 2018-imi Kalaallit Nunaanni Innuttaasut peqqissusiannik misissuineq.  
 
Takussutissiaq 4.1.1-imi takuneqarsinnaavoq, Avannaata Kommuniani peqataasut amerlanerpaar-
taat (82 %-it) inoqutigiinni amerlavallaartuni najugaqanngitsut, 18 %-it inoqutigiinni amerlavallaar-
tuni najugaqarlutik. Nunamut tamarmut sanilliullugu Avannaata Kommuniani inoqutigiinni amerla-
vallaartuni najugallit amerlanerusut takuneqarpoq. Ineqarnikkut pissutsit peqataasut illoqarfimme-
ernersut imaluunniit nunaqarfimmeernersut malillugu allanngorartarnerat siusinnerusukkut taku-
neqartarpoq.    
 

 
Takussutissiaq 4.1.2. Avannaata Kommuniani inoqutigiinni amerlavallaartuni najugallit amerlassusiat, naju-
gaqarfinnut agguataarlugu. 2018-imi Kalaallit Nunaanni Innuttaasut peqqissusiannik misissuineq. N=548. 
 
Takussutissiaq 4.1.2-mi takuneqarsinnaavoq, Avannaata Kommuniani ineqarnikkut pissutsit naju-
gaq malillugu allanngorartut. Kommunip nunaqarfiini innuttaasut 38 %-it sinnillit inoqutigiinni amer-
lavallaartuni najugaqarput, kommunip illoqarfiini innuttaasut 10 %-ii assinganik atugaqartut. Illoqar-
fiit nunaqarfiillu akornanni inoqutigiit amerlavallaarnerisa assigiinngissutaat kisitsisitigut qu-
larnaatsuupput. Tamatuma aamma ilimanarsisippaa nuna tamakkerlugu agguaqatigiissitsinermut 
sanilliullugu Avannaata Kommuniani nunaqarfinni inoqutigiit amerlavallaartut amerlanerusut, nuna 
tamakkerlugu nunaqarfinni inoqutigiinni amerlavallaartuni najugallit 27 %-iummata (paasissutissat 
takutinneqanngillat).  
 
Inoqutigiit amerlavallaarnerat ukiunut atassuteqartoq paasinarsivoq, pingaartumik 35-t ataallugit 
ukiullit inoqutigiinni amerlavallaartuni najugaqarlutik. Tamanna inoqutigiinni amerlavallaartuni me-
erarisat suli angerlarsimaffimmi najuqarnerannik amerlasuutigut pissuteqarneranut naleqquppoq.  

4.2. Kinguaassiuutitigut atornerlu-
isarneq  

Meeqqanut inuusuttunullu kinguaassiuutitigut atornerluisar-
nerit unitsinneqarnissaat ukiuni kingullerni sammineqaleri-
artorpoq. Tamanna kinguaassiuutitigut atornerluisarnermut 
Naalakkersuisut qanittukkut 2018-imiit 2022-mut periusissi-
aliornerannik kinguneqarpoq, Killiliisa – Lad os sætte græn-
ser (Pitsaaliuinermut Isumaginninnermullu Aqutsisoqarfik, 
2019). Periusissiami anguniakkat ilaat tassaavoq ukioq 2022 
tassaassasoq ukioq kinguaassiuutitigut atornerluiffiunngitsoq. 
Peqataasut tamarmik ima aperineqarput: ”Kinguaassiuutitigut 
arlaannaatigulluunniit pinngitsaalillutit imaluunniit pinngitsaaleriaraluarlutit iliuuseqarfigineqar-
nikuuit?” aap/naamik akissutigineqarsinnaallutik ima immikkoortiterneqartunik: ”meeraallunga (13-it 
ataallugit ukiullit)”, ”inuusuttuaraallunga (13-it 17-illu akornanni ukiullit)” imaluunniit ”18-inik ukioqar-
lunga imaluunniit ukioqqortunerullunga”.  
 
Inuunerittami uuttuutigineqartut ilaat tassaavoq 18-iniit 30-nik ukiullit qassit meeraanerminni kin-
guaassiuutimikkut atornerlunneqarsimanersut. 
 

 
 
Takussutissiaq 4.2.1. Avannaata Kommuniani (N=72) aamma nuna tamakkerlugu (N=403) peqataasut inu-
usuttut 18-iniit 30-t akornanni ukiullit meeraallutik imaluunniit inuusuttuullutik kinguaassiuutimikkut atorner-
lunneqarsimasut. 2018-imi Kalaallit Nunaanni Innuttaasut peqqissusiannik misissuineq.  
 
Takussutissiaq 4.2.1-imi takuneqarsinnaavoq, Avannaata Kommuniani peqataasut 18-iniit 30-t 
akornanni ukiullit 40 %-ii meeraanerminni kinguaassiuutimikkut atornerlunneqarlutik misigisaqarsi-
masut. Ilanngullugu oqaatigineqarsinnaavoq taakku amerlanerpaartaat arnaammata. Peqataasut 
inuusuttut akornanni kinguaassiuutitigut atornerlunneqarsimanerup pisarnera nunamut tamarmut 
sanilliullugu Avannaata Kommuniani qaffasinneruvoq.   

Avannaata Kommuniani peqataasuni tamani 37 %-it 18-inik ukioqalinnginnerminni kinguaassiuutiti-
gut atornerlunneqarnermik misigisaqarnikuusimapput. Sanilliussinermi nuna tamakkerlugu 
peqataasut meeraanerminni imaluunniit inuusuttuunerminni kinguaassiuutimikkut atornerlunneqar-
nermik misigisaqarsimasut 28 %-iupput.   
 
Meeraanermi kinguaassiuutitigut atornerlunneqartarneq qanga inunngorsimanermut atas-
suteqartoq paasinarsivoq.   
 

 
Takussutissiaq 4.2.2. Avannaata Kommuniani peqataasut akornanni meeraanermi kinguaassiuutitigut ator-
nerlunneqarnerit, ukiunut inunngorfinnut agguataarlugu. 2018-imi Kalaallit Nunaanni Innuttaasut peqqissusi-
annik misissuineq. N=336.  
 
Takussutissiaq 4.2.2-mi takuneqarsinnaavoq, Avannaata Kommuniani peqataasut 1970-ikkut in-
gerlaneranni inunngorsimasut 44 %-it meeraanerminni kinguaassiuutimikkut atornerlugaasimasut. 
Peqataasulli 1980-ikkunni inunngorsimasut akornanni amerlanerupput, 50 %-it meeraanerminni 
kinguaassiuutimikkut atornerlugaanermik misigisaqarsimallutik. Aammattaaq takuneqarsinnaavoq, 
peqataasut 1990-ikkut ingerlaneranni inunngorsimasut akornanni amerlassutsit appariaateqartut. 
Meeraanermi kinguaassiuutitigut atornerlugaasimasut ukiumikkut assigiinngissutaat kisitsisitigut 
qularnaatsuupput.  
 
Ukioqatigiiaanut nukarliunerusunut kinguaassiuutitigut atornerluisarneq nuna tamakkerlugu appa-
riaateqarsimasoq 2018-imi Innuttaasut peqqissusiannik misissuinermi paasissutissat takutippaat. 
Tamannali ukioqatigiiaani 1995-imi imaluunniit kingorna inunngorsimasut akornanni ersarinneru-
voq. Kommunikkaartumik naatsorsuinerni peqataasut ikippallaarnerat pissutigalugu takussutissiaq 
4.2.2.-mi takutinneqartut saniatigut kisitsisit agguataaqqinnissaat pisinnaasimanngilaq. Taamaat-
tumik nuna tamakkerlugu kisitsisit assigalugit inuusuttuaqqat akornanni kinguaassiuutitigut atorner-
luisarneq appariaateqarsimasinnaavoq, kisiannili matumani takutinnissaa ajornarluni.  

1990 imaluunniit kingorna

4.3. Imigassaq  
Imigassaq peqqissutsimut sunni-
uteqartorujussuuvoq, aamma imigassamik 
atuineq annertooq timitta eqqarsartaatsit-
talu peqqissusianut kisimi kinguni-
piloqarneq ajorpoq, aammali avatangii-
sitsinnut kingunipiloqarsinnaalluni.   
 
Imigassamik ajornartorsiuteqarsinnaaneq 
matumani The Alcohol Use Disorder Iden-
fification Test (AUDIT) (Saunders, 
Aasland, Babor, De La Fuente, & Grant, 
1993) atorlugu nassuiarneqarpoq, imigas-
samik ajornartorsiuteqarnermik misissui-
nermi uuttuutitut nunat tamalaat akornanni 
atorneqartartoq, aamma innuttaasunut 
tunngatillugu. Imigassamik atuineq, 
imigassartoriaaseq aamma imigassamut 
attuumassutilimmik ajornartorsiutinut 
tunngasunik apeqqutit qulit tunngavigaluit 
AUDIT-ip peqataasut sisamanut aggu-
ataarpai: ’Ajoqutaanngitsumik atuineq’, 
’Annertuumik atuineq’, ’Ajoqutaasumik 
atuineq’ aamma ’Pinngitsuuisinnaanngin-
neq’. 
 
 

 
Takussutissiaq 4.3.1. Avannaata Kommuniani (N=376) aamma nuna tamakkerlugu (N=1.881) peqataasut 
imigassartoriaasiat, AUDIT-imit tunngavilik. 2018-imi Kalaallit Nunaanni Innuttaasut peqqissusiannik misis-
suineq.  
 
Takussutissiaq 4.3.1-imi takuneqarsinnaavoq, Avannata Kommuniani peqataasut 53 %-ii ajo-
qutaanngitsumik imigassamik atuisuusut imaluunniit imigassartorneq ajortut, 31 %-it annertuumik 
atuisuusut, 9 %-it ajoqutaasumik atuisuusut aamma 8 %-it pinngitsuuisinnaajunnaarnermik 

Sundhedsstyrelsep inassuteqaatai tunngavi-
galugit AUDIT-ip nassuiarnera: 
 
AUDIT-imi angusat arnanut 0-6, aamma anguti-
nut 0-7 ”Ajoqutaanngitsumik atuineq”-mik 
takutitsivoq. 
 
AUDIT-imi angusat arnanut 7-15, aamma anguti-
nut 8-15 ”Annertuumik atuineq”-mik 
takutitsivoq, sivikitsumik akuliuffiginninnikkut ikior-
siiffigineqarsinnaasumik.  
 
AUDIT-imi angusat 16-19 ”Ajoqutaasumik atui-
neq”-mik takutitsivoq, sivikitsumik akuliuffiginnin-
nermik imaluunniit nakorsaatinik katsorneqarnis-
samik pisariaqartitsiffiusoq. 
 
AUDIT-imi angusat 20-40 ”Pinngitsuuisin-
naannginneq”-mik takutitsivoq, sakkortusisa-
millu katsorsarneqarnissamik pisariaqartitsif-
fiulluni.  

misigisaqartut. Nunamut tamarmut sanilliullugu takuneqarsinnaavoq Avannaata Kommuniani 
imigassamik ajoqutaasumik atuisut imaluunniit pinngitsuuisinnaanngitsut amerlanerusut. Ilann-
gullugu taaneqarsinnaavoq, Avannaata Kommuniani peqataasut 19 %-it imigassartunngisaan-
nartuusut, sanilliussinermi nuna tamakkerlugu 17 %-it imigassartunngisaannartuullutik.  
 
Innuttaasut peqqissusiannut uuttuut tassaavoq, aalakoorniutigalugu imigassartortartut amerlassu-
siat, tassa imaappoq peqataasut pinermi ataatsimi tallimat sinnerlugit imaluunniit amerlanerusunik 
imigassartortartut amerlassusiat. 2018-imi Innuttaasut peqqissusiannik misissuinermi Avannaata 
Kommuniani peqataasut 36 %-ii ikinnerpaamik qaammammut ataasiarlutik pinermi ataatsimi talli-
manik imaluunniit amerlanerusunik imigassartortarput.  
 
Innuttaasut peqqissusiannut uuttuut alla tassaavoq, ilaqutariit meerartallit ajornartorsiutaasumik  
imigassartortartut (tassa imaappoq annertuumik atuisut, ajoqutaasumik atuisut imaluunniit pinn-
gitsuuisinnaajunnaarsimasut) amerlassusiat. Avannaata Kommuniani ajornartorsiutaasumik 
imigassamik atuisut, ilutigitillugulu meeqqanik najugaqateqartut, 41 %-iupput. Takussutissiaq 4.3.1-
imi takuneqarsinnaavoq, Avannaata Kommuniani peqataasut 47 %-it arlaatigut ajornartorsiutaasu-
mik imigassamik atuisuusut (tassa imaappoq annertuumik atuisut, ajoqutaasumik atuisut imaluun-
niit pinngitsuiisinnaajunnaarsimasut), taamaattumillu inerniliunneqarsinnaavoq ajornartorsiutaasu-
mik imigassamik atuisut amerlanerpaartaat aamma meeqqanik najugaqateqartut (paasissutissat 
takutinneqanngillat).    
 

4.4.  Pujortartarneq 
Pujortartarnerup peqqissutsimut ajoqutaasumik kin-
guneqartarnera ilisimaneqarluarpoq, aamma pujortart-
arnerup puatsigut kræfteqarnermut, uummatikkut nap-
paatinut aamma puatsigut nappaatinut allanut atas-
suteqarnera amerlasuunit ilisimaneqarpoq. Kalaallit 
Nunaanni ullut tamaasa pujortartartut amerlasoorujus-
supput, kisianni 1993-imiit ikiliartornikuullutik. Pujortar-
tarnerli suli nuna tamakkerlugu innuttaasut peqqissusi-
annut tunngatillugu ajornartorsiutaavoq. 2018-imi Kalaallit Nunaanni Innuttaasut peqqissusiannik 
misissuinermi pujortartarneq pillugu arlalinnik apeqquteqaateqartoqarpoq, tassunga ilanngullugit: 
”Pujortartarpit?”, ”Siornatigut pujortartarnikuuit?”, ”Pujortassaarusuppit?”.   
 
 
 

Pujortartarneq pillugu apeqqutit: 
 
”Pujortartarpit?” 
”Siornatigut pujortartarnikuuit?” 
”Pujortassaarusuppit?” 

Takussutissiaq 4.4.1. Avannaata Kommuniani (N=548) aamma nuna tamakkerlugu (N=2.579) peqataasut 
pujortartarnerannut takussutissiaq. 2018-imi Kalaallit Nunaanni Innuttaasut peqqissusiannik misissuineq.  
 
Takussutissiaq 4.4.1-imi takuneqarsinnaavoq, Avannaata Kommuniani peqataasut 61 %-ii ullut 
tamaasa pujortartartut, 3 %-it qaqutigut pujortartarlutik, 22 %-it siusinnerusukkut pujortartarsimallu-
tik aamma 13 %-it pujortanngisaannarsimallutik. Nuna tamakkerlugu sanilliussinermi takuneqarsin-
naavoq, ullut tamaasa pujortartartut Avannaata Kommuniani amerlanerusut, aamma pujortann-
gisaannarsimasut kommunimi ikinnerullutik.   
 
Pujortartarneq innuttaasut peqqissusiannut atatilugu unammilligassat anginerpaat ilagivaat, 
pingaartumik aamma inuusuttut akornanni ullut tamaasa pujortartartut amerlammata.   

 

 
Takussutissiaq 4.4.2. Avannaata Kommuniani peqataasut akornanni ullut tamaasa pujortartartut, ukiuinut 
agguataarlugu. 2018-imi Kalaallit Nunaanni Innuttaasut peqqissusiannik misissuineq. N=547. 
 
Takussutissiaq 4.4.2-mi takuneqarsinnaavoq, 15-iniit 24-t akornanni ukiullit 69 %-ii ullut tamaasa 
pujortartartut, aamma ukiukinnerpaani amerlanerit ullut tamaasa pujortartarlutik. Ukioqatigiiaat 
akornanni ullut tamaasa pujortartartut assigiinngissutaat kisitsisitigut qularnaatsuunngillat. Aam-
mattaaq arnat ullut tamaasa pujortartartut kommunimi amerlanerussuteqarput. Takussutissiap 
aamma takutippaa, kommunimi inuusuttut ukiukinnerit akornanni ullut tamaasa pujortartalereersi-
masut amerlasuujusut. Tamanna aamma HBSC-misissuinermi uppernarsarneqarpoq, aamma 
taakku pujortartarneq pillugu paasissutissanik kommunikkaartumik agguataarisimallutik (Niclasen, 
2019). 

Innuttaasut peqqissusianni uuttuut tassaavoq angerlarsimaffimmi pujortarnissamik killilersuisut 
amerlassusiat. 2018-imi Innuttaasut peqqissusiannik misissuinermi peqataasut amerlanerpaartaat 
angerlarsimaffimmi pujortartarnermut arlaatigut killilersuuteqarlutik akissuteqarput. Tamanna 
aamma Avannaata Kommuniani atuuppoq, 89 %-it angerlarsimaffimmi pujortarnissamut kil-
lilersuuteqarlutik. Nunamut tamarmut sanilliullugu 80 %-it angerlarsimaffimmi pujortarnissamut kil-
lilersuuteqarlutik oqaatigivaat (paasissutissat takutinneqanngillat).   
 
2018-imi Innuttaasut peqqissusiannik misissuinermi peqataa-
sut ima aperineqarput: “Pujortartarunnaarnissamut 
ikiorneqarlunilu tapersersorneqarnissamut illoqarfigisanni/nu-
naqarfigisanni periarfissaqarpa?”, akissutissatut periarfissa-
ralugit: aap, naamik, naluara. Takussutissiaq 4.4.3.-p 
takutippaa, pujortartarunnaarnissamut kommunip neqerooru-
teqarnera pujortartarunnaarusuttut akornanni ilisima-
neqartoq.  
  

 
Takussutissiaq 4.4.3. Avannaata Kommuniani (N=413) aamma nuna tamakkerlugu (N=2.572) pujortart-
arunnaarniarnermut neqerooruteqarneq. 2018-imi Kalaallit Nunaanni Innuttaasut peqqissusiannik misissui-
neq.  
 
Takussutissiaq 4.4.3.-mi takuneqarsinnaavoq, pujortartarunnaarniarnermut ikiorneqarnissamut 
kommunimi periarfissaqarnersoq amerlanerit nalugaat. Ilutigitillugu 30 %-it akipput, pujortartarun-
naarnissamut ikiorneqarnissamik kommunimi neqerooruteqartoq, aamma 14 %-it isumaqarput 
pujortartarunnaarnissamut ikiorneqarnissamik kommunimi soqanngitsoq. Agguataarnerup assinga 
nuna tamakkerlugu atuuppoq. Pujortartarunnaarnissamut ikiuinissamik neqeroorutit pillugit nuna 
tamakkerlugu 2019-imi misissuinermit nalunaarusiami aammattaaq takuneqarsinnaavoq pujortas-
saarnissamut siunnersortit marluk Avannaata Kommunianut attuumassuteqartut, kisiannili kommu-
nip akissussaaffigisaanik neqeroorutinik soqarani. Ilutigitillugu peqqinnissaqarfimmut attuumas-
sutilinnik pujortassaarniartunut siunnersorteqaranilu pujortassaarniarnermut ikiuinissamik neqer-
ooruteqanngilaq (Ingemann, Beck, & Larsen, 2019).  

4.5. BMI – Pualavallaarnermut uuttuut 
Piffissap ingerlanerani innuttaasut peqqissussiannik 
misisissuisarnerni paasissutissat takutippaat, puala-
vallaartut aamma pualavallaarujussuartut siaruaat-
tutut ingajattumik amerlisimasut (Dahl-Petersen, 
allallu, 2016). Amerlassutsit qaffariaataat nerisatigut 
annertuumik allannguuteqarnermut, timimik aalatitsi-
nerup annikinnerulerneranik ilallugu orsoqarne-
rusunik nerisaqalernermut, tunngatinneqarsin-
naavoq. Innuttaasut peqqissusiannik misissuinermi 
peqataasut oqimaassusiat takissusiallu uuttorneqar-
put. Pualavallaarnermik uuttueriaaseq nalingin-
naasoq tassaavoq Body Mass Index (BMI). BMI tassaavoq oqimaassuseq takissutsimik agguar-
lugu marloqqiuserlugu qaffataq. Matumani BMI immikkoortunut pingasunut agguataarneqarpoq: 
Pissusissamisoortumik oqimaassusilik (BMI 25 ataallugu), pualavallaartoq (BMI 25-29,9) aamma 
pualavallaarujussuartoq (BMI 30 imaluunniit sinnerlugu).  
 

 
Takussutissiaq 4.5.1. Avannaata Kommuniani (N=540) aamma nuna tamakkerlugu (N=2.512) 
peqataasunut BMI-i. 2018-imi Kalaallit Nunaanni Innuttaasut peqqissusiannik misissuineq.  
 
Takussutissiaq 4.5.1-imi takuneqarsinnaavoq, Avannaata Kommuniani peqataasut 37 %-ii pissu-
sissamisoortumik BMI-eqartut, 35 %-it pualavallaarlutik, aamma 28 %-it pualavallaarujussuarlutik. 
Nuna tamakkerlugu sanilliussinermi pualavallaartut Avannaata Kommuniani amerlanerulaarput.  
 
2018-imi Innuttaasut peqqissusiannik misissuinermi 
peqataasut ima aperineqarput: “Sanigorsarnissamut 
ikiorneqarlunilu tapersersorneqarnissamut illoqarfi-
gisanni/nunaqarfigisanni periarfissaqarpa? (soorlu 
kommuni aqqutigalugu inooriaatsimik allannguinissa-
mik neqeroorut, peqqinnissaqarfimmut saaffiginninnik-
kut, soorlu Amisut, imaluunniit nerisaqarnermik ilisi-
masalimmik oqaloqateqarnikkut), akissutissatut periar-
fissaralugit: aap, naamik, naluara.  

BMI = oqimaassuseq
takissuseq2

 
 

Pissusissamisoortumik oqimaassusi-
lik: BMI 25 ataallugu 

Pualavallaartoq: BMI 25-29,9 akornanni 
Pualavallaarujussuartoq: BMI 30 

imaluunniit sinnerlugu 

Takussutissiaq 4.5.2. Avannaata Kommuniani (N=547) aamma nuna tamakkerlugu (N=2.577) sanigorsar-
nissamut neqerooruteqarneq. 2018-imi Kalaallit Nunaanni Innuttaasut peqqissusiannik misissuineq.  
 
Takussutissiaq 4.5.2-mi takuneqarsinnaavoq, Avannaata Kommuniani peqataasut affaasa ilisi-
manngikkaat sanigorsarniarluni ikiorneqarnissamut kommunimi periarfissaqarnersoq. Ilutigitillugu 
14 %-it neqerooruteqarnerarlugu akissuteqarput, aamma 37 %-it sanigorsarniarluni ikiorneqarnis-
samut kommunimi soqanngitsoq akissuteqarlutik. Nunamut tamarmut sanilliullugu Avannaata Kom-
muniani amerlanngitsut sanigorsarnissamut aalajangersimasumik kommunimi neqerooruteqarner-
soq ilisimasaqarput. Nerisaqarnermut aamma timimik aalatitsinermut tunngasutigut siunner-
sorneqarnissaq Inuunerissaavinni, illoqarfinni tamani piusuni, periarfissaavoq.     
 

4.6. Inuussutissartalinnik naammattumik 
nerisassaqannginneq   

Inuussutissartalinnik naammattunik nerisassaqannginneq 
isumaqarpoq, peqqissumik eqeersimaartumillu inuuneqaan-
narnissaq qulakkeersinnaajumallugu piffissaq tamakkerlugu 
nerisassanik naammattunik isumannaatsumik aamma inu-
ussutissartalinnik pissarsinissamut qulakkeerinnissin-
naannginneq. Inuussutissartalinnik naammattunik nerisas-
saqannginneq pigissaarnermut annertuumik attuumas-
suteqarpoq, inuit pigissaannginnerusut inuussutissartalinnik 
naammattunik nerisassaqannginneq akulikinnerusumik misi-
gisarmassuk.   
 
2018-imi Innuttaasut peqqissusiannik misissuinermi inuus-
sutissartalinnik naammattumik nerisassaqannginneq pillugu apeqqutit pingasut peqataasut akis-
suteqarfigivaat. ”Qaammatit kingulliit aqqaneq-marluk eqqarsaatigigukkit, angerlarsimaffinni neri-
sassaqarnak, aamma pisinissamut akissaqarnak misiginikuuiuk?”, ”Qaammatit kingulliit aqqaneq-
marluk eqqarsaatigigukkit, kaallutit innartarpit, naammattunik nerisassaqannginneq pissutigalugu?” 
aamma ”Qaammatit aqqaneq-marluk eqqarsaatigigukkit, ulloq naallugu (ulloq unnuarlu) nerisi-
manngilatit, naammattunik nerisassaqannginneq pissutigalugu?” Apeqqutinut tamanut naaggaar-
nerup inuussutissartalinnik naammattunik nerisassaqannginneq piunngitsoq nalunaassavaa, 

apeqqutilli ilaannut ataatsimut peqataasut angerpata tamanna inuussutissartalinnik naammattumik 
nerisassaqannginnertut isigineqassaaq.  
 

 
Takussutissiaq 4.6.1. Avannaata Kommuniani (N=547) aamma nuna tamakkerlugu (N=2.577) inuussutis-
sartalinnik naammattunik nerisassaqannginneq. 2018-imi Kalaallit Nunaanni Innuttaasut peqqissusiannik mi-
sissuineq.  
 
Takussutissiaq 4.6.1.-imi takuneqarsinnaavoq, Avannaata Kommuniani amerlanerpaat (88 %-it) 
inuussutissartalinnik naammattunik nerisassaqannginneq misiginngikkaat, aamma 13 %-it inuussu-
tissartalinnik naammattunik nerisassaqannginneq misigisimagaat. Nuna tamakkerlugu sanilliussi-
nermi takuneqarsinnaavoq Avannaata Kommuniani amerlanerulaartut inuussutissartalinnik naam-
mattunik nerisassaqannginneq misigisimagaat.   
 
Inuussutissartalinnik naammattunik nerisassaqannginneq peqataasut ukiuini assigiinngissitaartoq 
paasinarsivoq.  
 

 
Takussutissiaq 4.6.2. Avannaata Kommuniani inuussutissartalinnik naammattunik nerisassaqannginnermik 
misigisimasut amerlassusiat, ukiuinut agguataarlugu. 2018-imi Kalaallit Nunaanni Innuttaasut peqqissusian-
nik misissuineq. N=546. 
 
Takussutissiaq 4.6.2-mi takuneqarsinnaavoq, inuussutissartalinnik naammattunik nerisassaqann-
gitsut amerlassusiat ukiui malillugit allanngorartoq. 15-iniit 24-t akornanni ukiullit amerlanerusut 
inuussutissartalinnik naammattunik nerisassaqaratik misigisimagaat, 60-inik imaluunniit amerlane-
rusunik ukiullit akornanni ikinnerpaajupput. Assigiinngissutilli taakku kisitsisitigut qularnaatsuunngil-
lat.   
 

91,3%

87,5%

8,7%

12,5%

0% 20% 40% 60% 80% 100%

Nuna tamakkerlugu

Avannaata Kommunia

Inuussutissartalinnik naammattunik nerisassaqannginneq misigisimanngilaat

Inuussutissartalinnik naammattunik nerisassaqannginneq misisimavaat

16,7%

8,8%

14,0%

7,6%

0% 5% 10% 15% 20%

15-24-nik ukiullit

25-34-nik ukiullit

35-59-inik ukiullit

60+ ukiullit

Inuussutissartalinnik naammattunik nerisassaqannginnermik 
misigisaqarsimasut, procentinngorlugu 



Kommunikkaartumik innuttaasut peqqissusiat Avannaata Kommunia 

Side 35 af 56 
 

4.7. Aalerinaatinut pissutaasuni inuunia-
rnikkut assigiinngissutit 

Siusinnerusukkut nassuiarneqareersutut peqqissutsimi inuuniarnikkut assigiinngissutit assigiinngit-
sorpassuartigut piupput, aamma peqqissutsikkut aarlerinaatinut pissutaasuni. Immikkoortumi ma-
tuma ataaniittumi aarlerinaatinut pissutaasut qulaani taaneqartut pingasut (ajornartorsiutaasumik 
imigassamik atuineq, ullut tamaasa pujortartarneq aamma pualavallaarujussuarneq) atugarissaar-
nermut uuttuummut tunngatillugu nassuiarneqarput. Siusinnerusukkut nassuiarneqartutut uuttuutip 
nalinga 0-2 pigissaannginnerpaanut uuttuutigineqarpoq, 6-ip nalinga pigissaarnerpaanut uuttuutigi-
neqarluni.  
 

  
*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-2 
pigissaarnikkut qaffasissutsimi appasinnerpaajulluni, 6-i pigissaarnikkut qaffasissutsimi qaffasinnerpaajulluni.  
 
Takussutissiaq 4.7.1. Avannaata Kommuniani ajornartorsiutaasumik imigassamik atuineq, atugarissaarner-
mut uuttuummut agguataarlugu. 2018-imi Kalaallit Nunaanni Innuttaasut peqqissusiannik misissuineq. 
N=178. 
 
Takussutissiaq 4.7.1-imi takuneqarsinnaapput, kisitsisitigut assigiinngissutit qularnaatsut, ajornar-
torsiutaasumik imigassamik atuisut (AUDIT-imi immikkoortut: annertuumik atuineq, ajoqutaasumik 
atuineq aamma pinngitsuuisinnaajunnaarneq) amerlassusiat pigissaarnerup qaffakkiartornera ma-
lillugu appariartorlutik. Erseqqissumik takuneqarsinnaavoq peqataasut pigissaannginnerpaat 
akornanni ajornartorsiutaasumik imigassamik atuisut amerlanerusut. Kisitsisitigut assigiinngissutit 
qularnaatsut assingi nuna tamakkerlugu aamma takuneqarput.  

*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-imiit 2-
mut pigissannginnerpaallutik, 6 pigissaarnerpaaffiulluni. 
 
Takussutissiaq 4.7.2. Avannaata Kommuniani ullut tamaasa pujortartartut, pigissaarnermut uuttummut ag-
guataarlugu. 2018-imi Kalaallit Nunaanni Innuttaasut peqqissusiannik misissuineq. N=336. 
 
Takussutissiaq 4.7.2-mi takuneqarsinnaavoq, pigissaarnermut uuttuutini immikkoortuni tamani ullut 
tamaasa pujortartartut amerlasuujusut. Taamaattorli immikkoortut akornanni kisitsitsitigut qu-
larnaatsumik suli assigiinngitsoqarpoq, pigissaarnermut uuttuummi 6-imiittut ullut tamaasa pujortar-
tartut ikinnerpaajullutik immikkooruteqartut, immikkoortumi tassani 43 %-iullutik. 43 %-it taakku suli 
pujortartartut amerlassusianni qaffasippoq, kisiannili pigissaarnermut uuttuutini allaniittut ullut 
tamaasa pujortartartut 60-70 %-it illuatungaanniillutik. Nuna tamakkerlugu ullut tamaasa pujortart-
artut akornanni aamma inuuniarnikkut assigiinngissut takuneqarpoq.   
 

 
*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-2 
pigissaarnikkut qaffasissutsimi appasinnerpaajulluni, 6-i pigissaarnikkut qaffasissutsimi qaffasinnerpaajulluni.  
 
Takussutissiaq 4.7.3. Avannaata Kommuniani pualavallaarujussuartut, pigissaarnermut uuttuummut aggu-
ataarlugu. 2018-imi Kalaallit Nunaanni Innuttaasut peqqissusiannik misissuineq. N=152. 
 
Takussutissiaq 4.7.3-mi takuneqarsinnaavoq, pualavallaarujussuarnermi pigissaarnermut tunngatil-
lugu kisitsitigut assigiinngissutit qularnaatsut. Pualavallaarujussuartut ikinnerit pigissaannginne-
rusut akornanniipput. Agguataarneq taanna namminnermini tupaallannarpoq, Danmarkimi aamma 
Europap sinnerani killormoortua nalinginnaasumik takuneqartarmat. Europami pualavallaarneq 
pigissaannginnerpaat akornanni erseqqissumik takussaaneruvoq (Loring & Robertson, 2014). 
Takussutissiaq 4.7.3-mi takuneqarsinnaasutut, Avannaata Kommuniani killormoortua pivoq. 

Tamanna aamma nunap sinneranut atuuppoq, pualavallaarujussuartut amerlanerusut pigissaar-
nermut uuttuummi 6-imiillutik. Nuna tamakkerlugu misissueqqissaarnerit takutippaat pulavallaar-
nermut tunngatillugu inuuniarnikkut assigiinngissutit angutini kisimi kisitsisitigut qularnaatsuusut.    

Inooriaaseq, kingornuttakkat aamma pinnguutit peqqissutsitsinnut tunngaviusumik tunngavile-
eqataapput (WHO, 2021). Tassunga ilanngullugit inooqataanikkut tunngavileeqataasut ilisima-
neqarluartut arlaqartut ilaapput, soorlu inuunermi atukkat, ilinniartitaaneq, ineqarnikkut pissutsit, 
peqqinnissaqarfiup kiffartuussissutaanik atuisinnaaneq, ilaalu ilanngullugit. Aammali atitunerusu-
mik isigalugu peqqissutsimut aamma atugarissaarnermut illersuutitut pissutaasunut aamma aarleri-
naatinut pissutaasunut tunngasut inuuniarnikkut aamma kulturikkut peqqissutsimut tunngavile-
eqataasut pingaarutillit piupput (Healey allallu, 2019; Ingemann & Larsen, 2018).  
 
Kalaallit oqaasiat ’peqqinneq’ peqqinnermik, ilaatigut naleqartitat tassaasut maniguunneq, atas-
suteqarneq, avatangiisit aamma misilittakkat tunngavigalugit ataatsimut isiginnilluni paasinninneru-
voq. Taamaalilluni peqqinneq pillugu taaguut nunanut killernut tunngatillugu allaaneruvoq, ”nap-
paat akerlialu peqqinneq” oqaluuserineqarnerusarlutik. Taamaattumik pingaaruteqarpoq peqqinneq 
kulturimut tunngatillugu isigissallutigu. Taamaattumik aamma peqqinneq innuttaasut naleqartitaan-
nit aamma nukittuffiinit aallaaveqassaaq, peqqissumik toqqaaneq inummut ataasiakkaamut 
pingaaruteqassappat. Pissutsit taakku takussutissiami (takussutissiaq 5.1-imi) 
ataaniittumi takutinneqarput.  
 
 
 
 
 
 
 
 
 
 
 
 
 
 
  
 
 
 
 
  

5 Kulturimut tunngasutigut 
peqqissutsimut uuttuutit 

Takussutissiaq 5.1. Peqqinnermut tunngavileeqataasut. Takussutissiaq Innuttaasut Peqqissusiannik Ilisi-
matusarfimmit ineriartortinneqarpoq, kalaallinut tunngatillugu peqqinnermut taaguutip kulturikkut aallaavillip 
takutinnissaa siunertaralugu (Ottendahl allallu, 2021). 
 
Ilisimatusarnerup takutippaa, kulturikkut sammisassaqartitsinernut peqataaneq aamma kulturikkut 
ataatsimoornermut ilaaneq timikkut, eqqarsartaatsikkut aamma anersaakkut peqqissutsimut pit-
saasumik sunniuteqartartoq (MacDonald, Ford, Willox, & Ross, 2013). Kulturimut tunngasutigut ka-
laallit naleqartitaat arlallit peqqissutsimut uuttuutigalugit immikkoortumi tulliuttumi saqqummiun-
neqassapput, 2018-imi Innuttaasut peqqissusiannik misissuinermi apeqqutitut ilaatinneqartut. Ata-
atsimut isigalugu Avannaata Kommuniani peqataasut amerlasuut kulturikkut sammisaqartitsinernut 
peqataasartut takutinneqarpoq, soorlu pinngortitamiittarneq aamma nammineq piniakkanik neri-
saqarneq, aamma kulturikkut naleqartitanik annertuumik pingaartitsineq, soorlu ilaqutariinni ataatsi-
moornermik aamma kalaaliminernik (kalaallit nerisassaataannik).  

Kulturimut tunngasutigut peqqissutsimut uuttuutit 2018-imi 
Innuttaasut peqqissusiannik misissuinermi pinngortitamut, 
ataatsimoornermut, ilaquttanut aamma atassuteqarfinnut 
aamma inuulluataarnermut inuunerullu pitsaasussianut 
tunngasunik apeqqutinik arlalinnik ilaqarput. Peqataasut ima 
aperineqarput: ”Ukiup ataatsip kingulliup ingerlanerani 
qanoq akulikitsigisumik imaatigut angalasarpit imaluunniit 
pinngortitamiittarpit?”, ”Qaammatit kingulliit pingasut ingerla-
neranni qanoq akulikitsigisumik nammineq piniakkannik aali-
sakkannilluunniit, imaluunniit ilaquttavit piniagaanik aalisa-
gaanilluunniit nerisarpit?”, ”Qanoq akulikitsigisumik ilaquttatit 
tamakkerlugit, tassa illoqatitit unnukkut nereqatigisarpigit”, 
”Nalinginnaasumik qanoq akulikitsigisumik ilaquttatit imaluunniit ikinngutitit ilagisarpigit? Apeqqut 
inunnut illoqatigisannut tunnganngilaq” aamma ”Qanga kingullermik meeqqatit imaluunniit ernuttatit 
ilagivigit?”. Akissutissatut periarfissat tamarmik ima immikkoortiterneqarput: Sapaatip akunnikkaar-
tumik, qaammatikkaartumik aamma ukiup kingulliup ingerlaneraniunngitsoq. Uuttuutit arlallit inuu-
nermik iluarisimaarinninnermut tunngatillugu qanoq pingaaruteqassusiannut tunngasut aamma 
saqqummiunneqarput.   
  

5.1. Pinngortitaq aamma ataatsimoorneq 
Matuma ataaniittut pinngortitamiinnermut, piniarnermut aamma aalisarnermut aamma illoqatigisat 
unnukkut nereqatigisarnerannut piffissamik atuinermut tunngapput.  
 

 
 

Takussutissiaq 5.1.1. Avannaata Kommuniani (N=417) aamma nuna tamakkerlugu (N=2.059) ukiup kingul-
liup ingerlanerani qanoq akulikitsigisumik imaatigut angalasimaneq aamma pinngortitamiissimaneq. 2018-imi 
Kalaallit Nunaanni Innuttaasut peqqissusiannik misissuineq. 

 
Takussutissiaq 5.1.1-imi takuneqarsinnaavoq, Avannaata Kommuniani amerlanerpaat (85 %-it) 
ukiup ataatsip kingulliup ingerlanerani imaatigut angalasimallutilluunniit pinngortitamiissimasut. 
Nuna tamakkerlugu amerlassutsit assigai. Avannaata Kommuniani 42 %-it sapaatip akunnikkaar-
tumik imaatigut angalallutilluunniit pinngortitamiittarput, nuna tamakkerlugu 36 %-iullutik. 

Taamaalilluni Avannaata Kommuniani ukiup kingulliup ingerlanerani 15 %-it imaatigut angalanatil-
luunniit pinngortitamiissimanngillat. Avannaata Kommuniani illoqarfinni- aamma nunaqarfinni innut-
taasut akornani pinngortitamiittartut amerlassusiat nikerarpoq, illoqarfinni najugallit akornanni sa-
paatip akunnikkaartumik imaatigut angalasimasut imaluunniit pinngortitamiissimasut 37 %-iullutik, 
aamma nunaqarfimmi najugallit akornanni 52 %-iullutik. Illoqarfinni- aamma nunaqarfinni najugallit 
akornanni assigiinngissut kisitsisitigut qularnaatsuuvoq (paasissutissat takutinneqanngillat). 
 

 
 

Takussutissiaq 5.1.2. Avannaata Kommuniani (N=547) aamma nuna tamakkerlugu (N=2.558) qaammatini 
kingullerni pingasuni nammineq piniakkanik aalisakkanilluunniit, imaluunniit ilaquttat piniagaannik aalisa-
gaannilluunniit qanoq akulikitsigisumik pingaarnertut nerisassanik nerisaqarneq. 2018-imi Kalaallit Nunaanni 
Innuttaasut peqqissusiannik misissuineq. 

 
Takussutissiaq 5.1.2-mi takuneqarsinnaavoq, Avannaata Kommuniani peqataasut amerlanerpaar-
taat (92 %-it) qaammatit kingulliit pingasut ingerlaneranni namminneq piniakkaminnik aalisakkamin-
nilluunniit, imaluunniit ilaquttat pisaavinik aalisagartaannilluunniit pingaarnertut nerisassanik nerisi-
masut. Peqataasut affai sinnerlugit (52 %-it) ullut tamaasa imaluunniit sapaatip akunnikkaartumik 
namminneq imaluunniit ilaquttat piniagaannik aalisagartaannilluunniit pingaarnertut nerisassanik ne-
risaqartarput. Amerlassutsit taakku nuna tamakkerlugu peqataasuni appasinnerupput. Avannaata 
Kommuniani illoqarfiit- aamma nunaqarfiit akornanni amerlassutsit nikerarput, illoqarfinni najugallit 
akornanni 48 %-it ullut tamaasa, imaluunniit sapaatip akunnikkaartumik namminneq pisaaminnik 
pingaarnertut nerisassanik nerisarlutik, nunaqarfinni najugallit 62 %-iinut tamanna atuulluni. Illoqar-
fiit- aamma nunaqarfiit akornanni assigiinngissut kisitsisitigut qularnaatsuuvoq (paasissutissat 
takutinneqanngillat).  

Takussutissiaq 5.1.3. Avannaata Kommuniani (N=334) aamma nuna tamakkerlugu (N=2.322) ilaquttat na-
jugaqatigisat qanoq akulikitsigisumik unnukkut nereqatigisarneri. 2018-imi Kalaallit Nunaanni Innuttaasut 
peqqissusiannik misissuineq. 

 
Takussutissiaq 5.1.3-mi takuneqarsinnaavoq, Avannaata Kommuniani peqataasut amerlanerpaar-
taasa (96 %-it) ilaquttatik najugaqatigisatik ullut tamaasa imaluunniit sapaatip akunnikkaartumik 
unnukkut nereqatigisaraat. Agguataarneq taanna nuna tamakkerlugu agguataarnerup assigivaa.  
 
Aammattaaq ilaquttat qanoq akulikitsigisumik nereqatigisarnerannut tunngatillugu ukioqatigiiaat 
akornanni kisitsitigut qularnaatsumik assigiinngitsoqarpoq. Inuusuttut 15-iniit 24-nut ukiullit akorn-
anni ullut tamaasa imaluunniit sapaatip akunnikkaartumik ilaquttaminnik nereqateqartartut amerla-
nerpaajupput (95-97 %-it). Ukioqatigiiaani ukioqqortunerusuni ullut tamaasa imaluunniit sapaatip 
akunnikkaartumik ilaquttaminnik nereqateqartartut ikinnerupput (paasissutissat takutinneqanngil-
lat).  
 

5.2. Ilaquttat aamma atassuteqarfiit 
Peqataasut kommunimeersut ilaquttatik imaluunniit ikinngutitik/ilisarisimasatik qanoq akulikitsigisu-
mik takusarneraat immikkoortumi uani nassuiarneqarpoq.   

Takussutissiaq 5.2.1. Avannaata Kommuniani peqataasut 55-inik ukiullit, imaluunniit ukioqqortunerusut 
akornanni ikinngutit/ilisarisimasat (N=117) aamma ilaquttat (N=119) qanoq akulikitsigisumik ilagineqartarne-
rat. 2018-imi Kalaallit Nunaanni Innuttaasut peqqissusiannik misissuineq. 
 
Takussutissiaq 5.2.1-imi takuneqarsinnaavoq, Avannaata Kommuniani peqataasut 55-inik ukiullit 
imaluunniit ukioqqqortunerusut amerlanerpaartaat (96-98 %-it) ikinngutitik/ilisarisimasatik aamma 
ilaquttatik ilagalugit piffissamik atuisartut. Ilaquttanut (57 %-it) sanilliullugu ikinngutiminnut/ilisarisi-
masaminnut (71 %-it) ullut tamaasa imaluunniit sapaatip akunnikkaartumik piffisamik atuisartut 
amerlanerulaarput. Nuna tamakkerlugu sanilliussinermi Avannaata Kommuniani peqataasut amer-
lanerit ikinngutiminnut/ilisarimarisimasaminnut ullut tamaasa imaluunniit sapaatip akunnikkaartumik 
piffissamik atuisarput, aamma ilaquttaminnut piffissamik atuisartut amerlassusiat assigiillutik (nuna 
tamakkerlugu paasissutissat takutinneqanngillat). 
 

5.3. Ilorrisimaarneq aamma inuunerup 
pitsaassusia 

Matuma ataani takuneqarsinnaapput ilaquttat, kalaalimerngit, ikinngutit, upperisaq, suliffik, pinia-
rneq/aalisarneq, amernik mersorneq aamma sanalunneq inuunerup pitsaassusianut pingaarutilittut 
isumaqartut amerlassusiat.   

Takussutissiaq 5.3.1. Avannaata Kommuniani peqataasut 55-inik ukiullit imaluunniit ukioqqortunerusut 
akornanni inuunermik iluarisimaarinninnermut pingaarutilittut taaneqartunik isiginnittut amerlassusiat. 2018-
imi Kalaallit Nunaanni Innuttaasut peqissusiannik misissuineq. N=119. 
 
Takussutissiaq 5.3.1-imi takuneqarsinnaavoq, ilaquttat, kalaaliminertorneq, ikinngutit, upperisaq, 
suliffeqarneq, piniariarneq, aalisariarneq imaluunniit pinngortitamiinneq, aamma amernik mer-
sorneq sanalunnerlu peqataasut inuunermik iluarisimaarinninnerannut pingaaruteqartut, assigiinn-
gissitaartumilli annertussusilimmik. Tamarluinnangajammik inuunermik iluarisimaarinninnermut 
ilaquttat pingaaruteqarnerannik isumaqarput, taamaalillunilu ilaquttat pingaaruteqarnerpaajullutik. 
Ikinngutit aamma kalaaliminertortarneq inuunerup iluarisimaarneranut 97 %-inut pingaaruteqarput, 
aamma upperisaq 97 %-inut aamma suliffeqarneq 94 %-inut pingaaruteqarlutik. Amernik mersor-
nermi, sanalunnermi assigisaanilu suiaassutsikkut assigiinngitsoqarpoq, angutinut sanilliullutik ar-
nat amerlanerusut tamatuma pingaaruteqarneranik naliliimmata (paasissutissat takutinneqanngil-
lat). Taaneqartut pingaaruteqassusiannut tunngatillugu nuna tamakkerlugu imaluunniit illoqarfiit 
aamma nunaqarfiit akornanni assigiinngitsoqanngilaq.  
 

5.4. Atugarissaarneq aamma kulturimut 
tunngasutigut uuttuutit 

Najoqqutani takuneqarsinnaavoq, kulturikkut ataatsimoorneq eqqarsartaatsikkut pitsaasumik 
peqqissuseqarnermut attuumassuteqartoq (MacDonald allallu, 2013). Innuttaasut peqqissusiannik 
misissuinermi apeqqutit kulturikkut sammisaqartitsinerit eqqarsartaatsikkut peqqissutsimut 

attumassuteqarnerannik (GHQ atorlugu uuttugaq, takuuk 2.3) misissuinissamut periarfissaqaler-
sitsisut ilanngunneqarmata, ataqatigiinneq taanna aamma Avannaata Kommuniani misissorneqar-
poq.   
 
Inerniliussat takutippaat, Avannaata Kommuniani peqataasut akornanni akulikitsumik (ullut 
tamaasa, sapaatip akunnikkaartumik imaluunniit qaammatikkaartumik) nammineq pisaanik neri-
sartut 78 %-it eqqarsartaatsimikkut sanngiisuutut taaneqarsinnaasut. Nammineq pisaanik akuttu-
nerusumik nerisartut imaluunniit namineq pisaanik nerinngisaannartut akornanni eqqarsartaatsi-
mikkut sanngisuut ikinnerulaarput (69 %-it) (pasissutissat takutinneqanngillat).   
 
Avannaata Kommuniani peqataasut akornanni kulturikkut tunngasutigut attuumassutillit aamma 
eqqarsartaatsikkut peqqissutsip akornanni pitsaasumik ataqatigiittoqartoq ilimanaateqarpoq. 
Eqqarsartaatsikkut peqqissutsip aamma kulturikkut sammisaqartitsinernut peqataasarnerit akorn-
anni ataqatigiinneq illuatungaanut sammiveqarsinnaammat maluginiassallugu pingaaruteqarpoq. 
Imaassinnaavoq kulturikkut sammisaqartitsinernut peqataasarnerit eqqarsartaatsikkut peqqissutsi-
mut pitsaasumik sunniuteqarsinnaasut, kisianni aamma imaassinnaavoq innuttaasup eqqar-
sarsartaatsikkut peqqissusiata kulturikkut sammisaqartitsinerit siuarsarlugilluunniit akimmisaartik-
kai.  

5.5. Kulturimut tunngasutigut inuuniar-
nikkut assigiinngissutinut uuttuutit 

Qanoq akulikitsigisumik imaatigut angalasarnermut imaluunniit pinngortitamiittarnermut atatillugu 
inuuniarnikkut assigiinngissut matuma ataani nassuiarneqarpoq.  

 

 
*Pigissaarnermut uuttuut inuit ataasiakkaat atortutigut arlalinnik atugassaqarnerat naapertorlugu nalilersuinermi atorneqarpoq, 0-2 
pigissaarnikkut qaffasissutsimi appasinnerpaajulluni, 6-i pigissaarnikkut qaffasissutsimi qaffasinnerpaajulluni.  
 
Takussutissiaq 5.5.1. Avannaata Kommuniani sapaatip akunnikkaartumik imaatigut angalasartut imaluun-
niit pinngortitamiittartut amerlassusiat, pigissaarnermut uuttuummut agguataarlugu. 2018-imi Kalaallit Nuna-
anni Innuttaasut peqqissusiannik misissuineq. N=321.  

Takussutissiaq 5.5.1-imi takuneqarsinnaavoq, Avannaata Kommuniani peqataasut sapaatip akun-
nikkaartumik imaatigut angalasartut imaluunniit pinngortitamiittartut amerlassusiat pigissaarnermut 
uuttuutip qaffakkiartornerani qaffakkiartortoq. Taamaalilluni pigissaannginnerpaat akornanni 25 %-
it pinngortitamiittarsimapput, aamma pigissaarnerpaat akornanni 57 %-iullutik. Assigiinngissutit 
taakku nuna tamakkerlugu kisitsisit assigalugit kisitsisitigut qularnaatsuupput. Assigiinngissutip 
tamatuma aamma takutissinnaavaa, kikkut soorlu umiatsiaqarnissaminnut akissaqarnersut.   
 
Peqqissutsikkut, timimik aalatitsinikkut aamma nerisaqarnikkut, aamma peqqissutsimut tunngatil-
lugu aarlerinaatinut pissutaasunut tunngatillugu inuuniarnikkut assigiinngitsoqarneratut peqqissutsi-
mut tunngatillugu kulturimut tunngasutigut aamma inuuniarnikkut assigiinngitsoqarpoq.   

2018-imi Kalaallit Nunaanni Innuttaasut peqqissusiannik misissuineq 2019-imi tamanut saqqummi-
unneqarpoq, nuna tamakkerlugu innuttaasut peqqissusiannik uuttuutinik takussutissiiffiulluni, aam-
mattaaq piffissap sivisuup ingerlanerani peqqissutsip ineriartorneranik takutitsilluni (Larsen allallu, 
2019). Kommunikkaartumik innuttaasut peqqissusiannik nalunaarusiat uku aqqutigalugit najukkani 
innuttaasut peqqissusiat itinerusumik sammeqqippavut, kommunimilu atugarissaarneq peqqis-
suserlu killiffissiorlugit.  
 
Ataatsimut isigalugu Avannaata Kommunianut kommunikkaartumik innuttaasut peqqissusiannik 
nalunaarusiap takutippaa, kommunimi peqataasut amerlanerpaartaasa peqqissusertik pitsaasu-
usoq nalileraat, eqqarsartaatsimikkut sanngisuumik peqqissuseqarlutik aamma inuunerup pitsaas-
susia qaffasissuusoq misigisimallugu. Peqataasut amerlasuut timiminnik aalatitsinermik aallutaqar-
put, pingaartumik aasaanerani. Peqataasut affai sinnilaarlugit isumaqarput kommunimi timimik aa-
latitsitsinissamut periarfissaqarluartoq. Kommunimi timimik aalatitsinissamut periarfissat pit-
saasuunngitsut pingaartumik inuusuttut (15-iniit 34-nik ukiullit) isumaqarput.  
 
Avannaata Kommuniani peqataasut amerlanngitsut inoqutigiinni amerlavallaartuni najugaqarlutik 
misigisimapput, taamaattorli illoqarfinnut sanilliullugu nunaqarfinni ineqarnikkut pissutsit pit-
saannginnerupput. Ilanngullugu 40 %-it sinnillit suli 18-inik ukioqaleratik kinguaassiuutimikkut ator-
nerlugaaneq misigisimavaat, aamma tallimararterutaat inuunermik ilaani imminut toqoriaraluar-
nikuullutik. Kommunimi peqataasut 47 %-ii AUDIT atorlugu nassuiarneqartumik ajornartorsiutaasu-
mik imigassamik atuisuupput, aamma 60 %-it sinnerlugit ullut tamaasa pujortartarlutik. Misissui-
nermi paasineqarpoq, peqataasut 2/3-ngajaat pualavallaartut, imaluunniit pualavallaarujussuartut. 
Kommunimi amerlanerpaat inuussutissartalinnik naammattunik nerisassaqannginneq misigisi-
manngilaat, kisiannili inuussutissartalinnik naammattunik nerisassaqannginneq 15-iniit 24-t akorn-
anni ukiullit akornanni takussaaneruvoq. Naggasiutigalugu kommunikkaartumik innuttaasut peqqis-
susiannik nalunaarusiap takutippaa, kommunimi peqataasut amerlanerpaartaat kulturikkut sam-
misaqartitsinernut peqataasartut, aamma naleqartitat soorlu ilaquttat, pinngortitaq aamma kalaali-
merngit pingaartitarigaat.  
 
Kommunini innuttaasut peqqissusiannik nalunaarusiani aammattaaq peqqissutsimut tunngatillugu 
kommunikkaartumik inooqataanikkut assigiinngissutit qanoq innersut annertuumik sammineqarput.   
 
Peqataasunut pigissaarnerusunut sanilliussinermi peqataasut pigissaannginnerusut akornanni tul-
liuttumi taaneqartut takuneqarput: 
 

• Peqqissutsiminnik pitsaasumik nammineq naliliisut ikinnerupput 
• Naatitartortartut ikinnerupput 
• Sunngiffimminni issiaannarnerusartut amerlanerupput 
• Ajornartorsiutaasumik imigassamik atuisut amerlanerupput 

6  Eqikkaaneq aamma 
naggasiineq  

• Ullut tamaasa pujortartartut amerlanerupput 
• Pualavallaarujussuartut ikinnerupput 
• Akulikitsumik imaatigut angalasartut imaluuniit pinngortitamiittartut ikinnerupput 

 
Pissutsit taakku peqqissumik inuuneqarnissamik kikkut tamarmik assigiimmik periarfissaqarnissaat 
kommunip sulissutigissagaa pisariaqalersippaat.   
 
Avannaata Kommuniani peqatasut nuna tamakkerlugu peqqissutsimut uuttuutit ilaanni immikkooru-
teqarput. Peqqissutsimik nammineq naliliinermut aamma eqqarsartaatsikkut peqqissutsimut tunn-
gatillugu annertuumik assigiinngissuteqarnersoq takuneqarsinnaanngilaq, kisianni nunamut tamar-
mut sanilliullugu Avannaata Kommuniani ataatsimut isigalugu inuunerminnik iluarisimaarinnittut 
ikinnerupput. Ilaatigut paasineqartoq tassaavoq, arnat amerlanerusut inuunerminnik iluarisimaarin-
ninngitsut. Akerlianik takuneqarpoq, Avannaata Kommuniani nunaqarfinni najugallit amerlasuut 
inoqutigiinni amerlavallaartuni najugaqartut. Amerlasuut 18-inik ukioqalernissartik sioqqullugu kin-
guaassiuutimikkut atornerlugaanermik misigisaqarsimapput, aamma nunamut tamarmut sanil-
liullugu peqataasut amerlanerit imminnut toqoriaraluarsimapput. Peqataasut amerlanerusut ullut 
tamaasa pujortartarput, tassunga ilaallutik inuusunnerpaat akornanni kisitsisit isumakulunnartut. 
Aammattaaq Avannaata Kommuniani arnat amerlanerusut ullut tamaasa pujortartarput, pisoq nu-
nap sinnerani takuneqanngitsoq. Aammattaaq nunamut tamarmut sanilliullugu ukiuunerani Avan-
naata Kommuniani timiminnik aalatitsinermik aallutaqartut ikinnerupput, aasaaneranili nuna tamak-
kerlugu aamma Avannaata Kommuniani timiminnik aalatitsisartut amerlaqatigiillutik. Nunamut ta-
marmut sanilliullugu Avannaata Kommuniani peqataasut timimik aalatitsinissamut kommunimi peri-
arfissat pitsaasuunerannik naliliisut ikinnerupput. Ilutigitillugu nunamut tamarmut sanilliullugu Avan-
naata Kommuniani ikinnerpaamik sapaatip akunneranut ataasiarlutik namminneq pisaaminnik 
aamma aalisakkaminnik, kiisalu ikinngutiminnik/ilisarisimasaminnik aamma meeqqaminnik erngut-
taminnillu peqateqarsimasut amerlanerupput.   
 
Innuttaasut peqqissusiannik misissuisarneq innuttaasunut aamma kommunimut qaninneru-
lissaaq  
 
Ukiut ingerlanerini peqqissutsimik ilisimatusarnerpassuarni misissuinernik ineriartortitsinerit, kiisalu 
misissuereernerup kingorna inerniliussanik suliaqarnerit aamma ilisimasat nutaat tunngavigalugit 
atuutilersitsisarnerit innuttaasunik, sumiiffinnik aamma kommuninik akuutitsiffiunngitsumik inger-
lanneqartarsimapput. Tamanna Innuttaasut Peqqissusiannik Ilisimatusarfimmit allanngortinneqar-
suppoq, aamma taamaattumik angorusutaq tassaavoq siunissami innuttaasut peqqissusiannik mi-
sissuisarnissanut, suli Peqqissutsimut Naalakkersuisoqarfik sinnerlugu ingerlanneqartartussanut, 
tunngatillugu kommuninik, aamma taamatut illoqarfinni aamma nunaqarfinni innuttaasunik qanimut 
oqaloqateqartarnissaq. Suleqatigiinneq taanna Peqqissutsimut Naalakkersuisoqarfik, suli ukiut 4-6-
ikkaarlugit nuna tamakkerlugu misissuinerit ingerlanneqartarnissaannik qitiusumik akisussaasu-
usoq, qanimut suleqatigalugu ineriartortinneqassaaq.    
 
Innuttaasut peqqissutsimikkut unammilligassaasa annertuut nassaarinissaannut aamma ukiorpas-
suit ingerlanerini ineriartornerup malinnaaffiginissaanut innuttaasut peqqissusiannik misissuisarne-
rit ukiorpassuanngortuni pingaarutilimmik atortuusimasut, suulli kommunini ataasiakkaani aamma 
illoqarfinni nunaqarfinnilu atugarissaarnermut aamma peqqissutsimut siuarsaataasinnaanersut pil-
lugit annikitsuinnarmik uppernarsaataallutillu ilisimasatigut tapertaasimallutik. Tamatuma 

allanngortinneqarnissaa kissaatigaarput, taamaalillugu kalaallit pingaarnertut naleqartitaat, soorlu 
pinngortitaq, ataatsimoorneq, ilaquttat aamma atassuteqarfiit, kalaalimerngit aamma uuttuutit ata-
atsimut tamakkerlutik timikkut, tarnikkut aamma anersaakkut peqqissutsimik pilersitsisut aamma 
ilanngussinnaajumallugit.   
 
Taamaattumik innuttaasut peqqissusiannik misissuinissap tulliuttup, 2024-mi ingerlanneqartussatut 
pilersaarutigineqartup, pinnginnerani kommunimi innuttaasut, illoqarfinni nunaqarfinnilu aalajan-
giisartut, nunap ilaani qitiusumik peqqinnissaqarfik, kommuni, peqatigiiffiit aamma kommunimi at-
tuumassutillit pingaarutilimmik inissisimasut allat oqaloqatiginiarlugit Innuttaasut Peqqissusiannik 
Ilisimatusarfik immikkut ittumik iliuuseqarniarpoq. Siunertaq tassaavoq, najukkamut tunngatitamik 
kiisalu najukkami nukittuffiit aamma naleqartitat, kommunip illoqarfiini nunaqarfiinilu ilisarnaataasut,  
sammineqarnissaat siunertaralugu imarisassaanik aamma sammineqartussanik oqaluuserinninnis-
saq. Kalaallit Nunaanni Innuttaasut peqqissusiannik misissuineq innuttaasut aamma taamatut kom-
munip misissuinerissagaa, aamma misissuinermi ilisimalikkat innuttaasunut kommunimullu ilu-
aqutaanissaat pingaaruteqarpoq.   

8   Ilanngussaq 

Kalaallit Nunaanni Innuttaasut peqqissusiannik misissuineq 2018 
 

2018-imi Kalaallit Nunaanni Innuttaasut peqqissusiannik misissuineq tassaavoq inuusuttunik 
aamma inersimasunik Kalaallit Nunaanni najugalinnik misissuineq, Namminersorlutik Oqartussat 
sinnerlugit Steno Diabetes Center Copenhagen suleqatigalugu Statens Institut for Folkesundhedi-
mit ingerlanneqartoq. Siunertarineqartoq pingaarneq tassaavoq innuttaasut akornanni peqqissutsip 
aamma napparsimasarnerup nassuiaateqarfigineratigut 2018-imi innuttaasut peqqissusiat killiffissi-
ussallugu, kiisalu siusinnerusukkut 1993-1994-imi, 1999-2001-imi, 2005-2010-mi aamma 2014-imi 
innuttaasut peqqissusiannik misissuisarnernit inerniliussat sanilliunnerisigut ukiut ingerlaneranni 
peqqissutsip aamma napparsimasarnerup malinnaaffiginissaa.  

 
Misissuinermi pingaarnertut sammineqartut tassaapput Kalaallit Nunaanni innuttaasut peqqissusi-
annut uuttuutit, aamma Inuuneritta II-mi (Kalaallit Nunaanni Innuttaasut peqqissuunissaannik suli-
niut 2013-2019) suliassaqarfiit ilaatinneqartut: Nerisaqarneq, pujortartarneq, imigassaq aamma 
ikiaroornartoq kiisalu timimik aalatitsineq. Pingaarnertut misissorneqarput inuiaqatigiinni inui-
aqatigiit katitigaanerat, peqqissutsikkut nunap ilaani aamma inuuniarnikkut allanngorarnerit, nap-
parsimalernissamut aarlerinaatinut pissutaasut, inuuniarnikkut atukkat, eqqarsartaatsikkut peqqis-
suseq aamma napparsimasarnerit (Larsen allallu, 2019). Innuttaasut peqqissusiannik siusinne-
rusukkut misissuisarnerit 2014-imi Kalaallit Nunaanni Innuttaasut peqqissusiannik misissuineq pil-
lugu nalunaarusiami nassuiarneqarput (Dahl-Petersen allallu, 2016). 

 
Paasissutissanik katersuineq 2017-imi aggustimiit 2019-imi januaarip tungaanut qaammatit 18-it 
sinnerlugit ingerlanneqarpoq, aamma sumiiffinni ilaatigut atuarfinni katersortarfinnilu ingerlanneqar-
luni. Tamatuma saniatigut 2016-imi aggustimi septembarimilu piareersaataasumik Qaanaami mi-
sissuinermit paasissutissat katersorneqartut 2018-imi Innuttaasut peqqissusiannik misissuinermit 
paasissutissanut tamakkiisunut ilanngunneqarput. Illoqarfinnut angalanerit timmisartumik inger-
lanneqarput, aamma angallat Kisaq nunaqarfinnut katillugit arfineq-pingasunut angalanernut mar-
lunnut atorneqarluni. Paasissutissat suleqatigiinnit, nakkutilliisumik, apersuisunik sungiusarsi-
masunik pingasunik, aaviisartunik marlunnik aamma misissuinermi ikiortimik ataatsimik inuttalim-
mit, katersorneqarput. Tamatuma saniatigut illoqarfinni aamma nunaqarfinni amerlanerpaani sumi-
iffimmi najugalimmik apersuinermut aamma peqataasussanik aggersaanermut ikiorteqarpoq. 
Peqataasut toqqaanerat naapertorlugu apersuinerit kalaallisut imaluunniit danskisut ingerlanneqar-
put. Katillugit 98%-ii kalaallisut ingerlanneqarput. Aaviisartut aamma misissuiffimmi aammik misis-
suinermik suliaqartarput, taakku misissugassatut Danmarkimut (Steno Diabetes Center Copenha-
genimut) nassiunneqannginnerini. 2018-imi Innuttaasut peqqissusiannik misissuineq pillugu paa-
sissutissat amerlanerusut nalunaarusiami Kalaallit Nunaanni innuttaasut peqqissusaannik misissui-
sitsineq 2018 – Inuunermi atugassarititaasut, inooriaaseq peqqissuserlu (Larsen allallu, 2019) ta-
kuneqarsinnaapput.  

Kisitsisinik misissueqqissaarneq aamma paasissutissanik pingaarnersiuilluni aggu-
aqatigiissitsineq 
 
Kommunini tamani, Kommuneqarfik Sermersooq kisiat pinnagu, illoqarfinnit nunaqarfinniillu 
peqataasoqarpoq, peqataasulli agguataarsimanerat illoqarfinni nunaqarfinnilu innuttaasut aggu-
ataarsimanerannut assigiinngissinnaapput. Taamaattumik kommuninut tunngatillugu peqqissuseq 
erseqqissumik takutinniarlugu pingaarnersiuilluni agguaqatigiissitsisoqarpoq. Tassa imaappoq, 
kommunimi nunaqarfinni peqataasut nunaqarfimmi inuttussutsimut sanilliullugu procentinngorlugu 
qaffasinneruppat, nunaqarfinnit peqataasut amerlassusiat misissueqqissaarnermi ilanngarneqas-
sapput. Taamaattumik Avannaata Kommuniani inerniliussat kommunimut tamarmut atuupput, 
soorluttaaq kommuninut allanut tamanut, Kommuneqarfik Sermersooq kisiat pinnagu, tamanna 
atuuttoq, Kommuneqarfik Sermersooq Kitaanut inerniliussat Nuummut kisimi tunngallutik, aamma 
Kommuneqarfik Sermersooq Tunumi inerniliussat Tasiilamut kisimi tunngallutik. Tamanna Kommu-
neqarfik Sermersuup nunaqarfiini apersuisoqannginneranik pissuteqarpoq.  

 
Pingaarnersiuilluni agguaqatigiissitsinerit marlunngorlugit suliarineqarput. Pingaarnersiuilluni aggu-
aqatigiissitsineq ataaseq kommunimi kisitsisinik misissueqqissaarnermut, aamma pingaarnersiuil-
luni agguaqatigiissitsineq ataaseq nunamut tamarmut, ilaatigut kommunini kisitsisit nuna tamakker-
lugu kisitsisinut sanilliunneqarmata. Kommuninut tunngatillugu paasissutissat suiaassutsinut, 
ukiuinut aamma peqataasut nunaqarfinni aamma illoqarfinni najugaqarnerannut tunngatillugu ag-
guataarnerannut pingaarnersiorneqarput, aamma nuna tamakkerlugu inerniliussani peqataasut 
procentiisa suiaassutsinut, ukiuinut aamma najugaannut tunngatillugu allanngorarnerat 
eqqarsaatigineqarluni, uuttuutinut taakkununnga tunngatillugu 2018-imi innuttaasut tamarmik katiti-
gaannerannut paasissutissat pingaarnersiornerisigut. Misissueqqissaarnerit suiaassutsimut, 
ukiuinut imaluunniit nunami sumiinnerannut agguataarneqarsimappata uuttuutinut taakkununnga 
pingaarnersiuilluni agguaqatigiissitsisoqarsimassanngilaq.   
 
Misissueqqissaarnerit kisitsisitigut naatsorsueqqissaarnermut programmi SPSS v. 25.0 imaluuniit 
qaffasinnerusoq atorlugu suliarineqarput. Paasissutissat kisitsisitigut misiliutit pisariitsut (chi-2 
tests) atorlugit suliarineqarput, kisitsisitigut qularnaatsuunngitsoq p-værdimik nalunaarneqarluni. P-
værdip kisitsisitigut qularnaatsoq kisiat takutipaa, assigiinngissutitut takuneqartut naleqquttuu-
nersut imaluunniit soqutiginaateqarnersut pinnagu. Nalunaarusiami inerniliussat kisitsisitigut qu-
larnaatsutut taaneqartut tassaapput 0,05-imik imaluunniit annikinnerusumik p-værdillit.  

